
 Dilo tšohle di a kgonega, dumela feela.
A re inamišeng dihlogo tša rena bjale bakeng sa lentšu la

thapelo. Ka dihlogo tša rena di inamile, ke a makala ge go na le
dikgopelo e ka ba dife tša go ikgetha o ka ratago di tsebja pele ga
Modimo. E no phagamiša seatla gomme, feela ka tlase ga seatla
ga gago, e no swara kgopelo ya gago.
2 Tate wa Magodimong, re thabela ye, nako ye nngwe go
kgobokanywa mmogo, ka thoko ye ya Gosafelego. Gomme re
lebeletše mpshafalo ya maatla mosong wo go tla go tšwa go
Wena, go re fa tutuetšo bakeng sa leeto le le ikadilego pele.
Re kgobokane bjalo ka ge bana ba Bahebere ba dirile ka
leselaphutiana mesong, go hwetša mana ao ba a filwego bošego,
go ba babalela go kgabola letšatši le le tlago. Re kgobokanela
Mana a semoya,mosongwo, go re famaatla bakeng sa leeto.
3 Ka tlase ga diatla tšela di lego godimo, O tseba tšohle di di
hlokago, Morena. Gomme ke rapela thapelo ya ka, le ya bona,
pele ga Gago, gore Wena o tla fa tlhoko ye nngwe le ye nngwe
ba e hlokago. Fodiša balwetši le batlaišwa, Morena. Re a tseba
Wena o Modimo, gomme o kgona go dira dilo tšohle, gomme o
tshepišitše go di dira ge re ka kgona go dira feela bjalo ka ge pina
e re kgopela, Dumela Feela, gomme bjalo ka ge re kwele mantšu
a letago,Go Sepela Le go Bolela Le Kgoši.
4 Bjale, Tate Modimo, šegofatša Lentšu la Gago ge Le eya pele
mosong wo, gomme a nke Le hwetše lefelo la Lona la go khutša
ka dipelong tša rena, gore Le tšweletše dilo tše re di kgopelago,
Tate. Leineng laMorena Jesu re a e kgopela. Amene.

Le ka dula. Ke a go leboga, kgaetšedi.
5 Ke a dumela go boletšwe, “Ke thabile ge ba rile go nna, ‘A re
yeng ntlong ya Morena.’”
6 Go tlogeng Hot Springs, maabane, Ngwanešu Moore o be
a re, “Ngwanešu Branham,” o rile, “wena, a o ka se otlele go
theogela, Texas, gomme le nna ka khonferenseng tlase kua,” o
rile, “go khutša godimomatšatši a mmalwa?”
7 Ke rile, “Ke ne ditirelo tše pedi gosasa.”

O rile, “Ditirelo tše pedi?”
Ke rile, “Ya.”

8 O rile, “Thata ka fao o rerago mo,” o rile, “monna o swanetše
go khutša beke morago ga ye nngwe le ye nngwe ya tšona.”
O rile, “O tšea modiša, o fa Molaetša wa gagwe wa Lamorena
mosong, le go ya pele,” o rile, “morago o khutša beke ka moka.
Gomme, ka gona, gomme mohlomongwe e tla ba metsotso e

masometharo, goba se sengwe.” Gomme o rile, “O rerile e ka ba
diiri tše pedi goba tše tharomo, ka nako,” o rile, “morago, letšatši
ka morago ga letšatši, dinako tše dingwe makga a mabedi ka
letšatši, gomme morago o sepediša mothalo wa thapelo, ditekolo
tšohle tšela.” O rile, “Bjale o re o ya gae, go ba le ditirelo tše pedi
ka Lamorena?”

Ke rile, “Ee, mohlomphegi.”
O rile, “O e dira bjang?”
Ke rile, “Thušo ya ka e tšwa goMorena.” Le a bona?

9 Iri e thari, bjalo ka o tee…yo mongwe o boletše lebakana
la go feta, ka thapelong, ge ke nno sepelela ka gare. Iri e thari,
gomme tlhoko ke ye kgolo, gomme re mo go leka go bea karolo ya
rena ka gare, go thuša iri ye kgolo ye re lego ka go yona.
10 Bjale, Morena ge a rata, bošegong bjo, ke nyaka go bolela ka
thuto, “A bophelo bja gago bo tumile go Ebangedi?” Ke gore, ke
nyaka go gatiša woo.
11 Gomme bjale, ga ke tsebe ge eba ba ya go gatiša wo mosong
wo, goba aowa. Ke bona ba bangwe godimo ka kamoreng. Go
ne—go ne ba bangwe ba baisa ka kua; ke a nagana ba gona.
Ke dirile…Ke naganne Ngwanešu Neville o tla dira se. Ke
kgopetše, Lamorena la go feta, feela yena go ba le ya gagwe…
go ya pele ka molaetša wa gagwe; gomme ka gona go ya pele, go
ntumelela go rothela ka gare ka se sengwe ka morago ga gagwe.
Eupša, ge ba nyaka go gatiša thuto ya sekolo sa Lamorena,
gobaneng, go tla ba kaone.
12 Gomme ka gona, Morena ge a rata, Lamorena la go latela, ke
gore, ge Morena a dumela gomme re le mo, ke nyaka go bolela
ka thuto ye e sa lego ke nyaka nako ye telele, le go tshepiša
gore ke tla bolela Melaetša boka woo go tšwa tabarenekeleng,
pele, Melaetša yeo ya go gatišwa. Ke nyaka go ahlola moloko wo
bakeng sa go bapola Jesu Kriste; Lamorena la go latela mosong,
Morena ge a rata.
13 Gomme bjale, bošegong bjo, ka iri ya bošupa, goba
masometharo a ya bošupa, ke—ke Molaetša wa “A bophelo bja
gago bo tumile?”
14 Bjale, dinako tše dingwe, go boleleng ka Melaetša ye bjalo
ka woo, ke bolela ka dilo tše botse di ripago thata. Gomme
kgonthe ga ke e e re tlwa go kereke ye mo, goba se sengwe. Le
a elelwa, ge ke bolela, seo se ya go dikologa lefase. Le a bona?
Gomme re na le segatiši se thesitšwe, go dikologa lefase, gomme
ba tšeela Melaetša ye morago ka masoding le kae kapa kae.
Gomme Moya wo Mokgethwa dinako tše dingwe o ntlhahla go
bolela selo se sengwe seo se ka bago sona selo seo A se nyakelago
yo mongwe tsela tlase ka Australia, felotsoko, goba se sengwe.
Kafao, mohlomongwe, maemo tsoko, o tla re, “Gabotse, bjale,
boemo bjoo ga bo phele mo. O bolella seo eng?” Mohlomongwe

ke sa felotsoko gape, le a bona. Kafao, ya, ke na le nnete lena
batho le kwešiša seo, gore Melaetša ye ga ya lebanywa go e ka ba
mang. E nno lebanywa go Kereke, ka moka, kae kapa kae, le eng
kapa engMorena a tla re hlahlelago go se bolela le go dira.
15 Re bile le nako ya letago tlase kaHot Springs, le ka go kopano
ya fešene ya kgale ya Pentecostal. Ke na le nnete ba bantši ba lena
ba kgotsofetše bao ke batho ba Pentecostal tlase kua, ga e sale
le…lena le ilego tlase. Gabotse, feela, ga ke tsebe sehlopha. Ke
nno swanela ke go ya tlase lebaka la beke, gomme ke fa matšatši
a mabedi goba a mararo. Eupša ke nyaka go bolela selo setee. Ka
kopanong yeo, ka nnete ba bile le tumelo, go dumela. Ge nkabe
e ka ba mang wa lena a be a le kua…
16 E lego, ke a tseba, mohumagadi yo mo, a dutšego khoneng,
ga ke tsebe ke mang. Goba, thwi mo, ke a tseba o be a le kua.
Gomme ke tseba baena ba mmalwa ba be ba le kua, Ngwanešu
Jackson, bona, Ngwanešu Palmer.
17 Seo ke se batho ba se hwetšago ge ba ne tumelo. Le a bona? Le
hlokometše mothalo wola wa thapelo? Ga se gwa ba o tee a tlago
ka gare goba a ilego ka ntle eupša yo Modimo a mo fodišitšego.
Le a bona? Le a bona? Gomme kafao, ge o ne tumelo…
18 Gomme selo se sengwe, go ka no ba bangwe ba lena, ba ka no
se kwešiše maikutlo ao, go bina, go goelela. Gabotse, ba no…
Ga se ba lebelela motho e ka ba mang. Ba no goelela, pele ga
Modimo. Le a bona? Seo se lokile.
19 Eupša, ke nyaka go re, ke ye nngwe—ye nngwe ya sete ya go
lebega go hlwekahlweki ya basadi ke ilego ka ba bona, moriri
wo motelele wola, le—le batho go tšwa morago kua ka lesoding,
morago ka dithokgweng. Eupša ga ke dumele ke bone le ge e ka
ba mang tikologong yo a lego mohuta wa go lebega sebjalebjale
bjalo, le tseba se ke se rago, ka mehuta yohle ya meikapo le dilo
godimo. Go a laetša…Nka no se dumelelane nabo ka tšohle ba
di rutago, eupša ke ne nnete go dumela fao. Seo se lebega boka
Bakriste, go nna.
20 Kafao Morena o ntlhahletše go bolela ka thuto maabane,
goba letšatši pele ga maabane, ka sekgalela: Gatee Feela Gape,
Morena. Gomme ge kereke, ba bangwe ba bona kua ga se ba
tseba, ke dirile seo kamorero, gobaneMorena o ntlhahlile go dira
seo. Sehlopha se sennyane sela se be se hlehlela ka go se sengwe,
gomme Morena o thušitše seo go—go e dira. Kafao, go be go no
makatša. Ka nnete ke…
21 Le a tseba, dilo di a roropa, ge o se ne leihlo la semoya, ga
o e hwetše. Le a bona? O swanetše go lebelela pele bakeng sa
dilo tšeo.
22 Ke tlile ka gare. Gomme yo Ngwanešu Ungren, e ka ba lekga
la bobedi nkilego ka kwa monna a opela. Feela ge ke sepeletše
ka kamoreng, o be a opela Ke A Sepela Gomme Ke Bolela Le
Kgoši. Ke naganne, “A yeo ga se ye botse!” Gore ka fao Kgoši

ka mehla…Le a bona? Go sepela le go bolela, seo se ra gore ke
kopanelo ya kgafetšakgafetša. E sego feela ka kerekeng, eupša,
kae kapa kae, go sepela le go bolela le Kgoši.
23 Gomme kua, re lebeletše godimo ga leboto, gomme go be go
le karata e kgomaretše godimo ga seswantšho se sennyane kua,
sa mohuta wa tiragalo ye monna yo a bitšwago George Todd
a—a mpentetšego yona. Ga ke tsebe gobaneng monna a ile a
e dira. Mohlampe, mohlomongwe, o nno se nagane, gomme o
be a e pentile gomme e be e le seswantšho sa thaba, morago
ka sekgweng, gomme—gomme nokana e keleketla go theoga.
Gomme ka lehlakoreng le lengwe la nokana, go eme tshepetshadi
le lebotlana, ka ditsebe tša tšona di ile godimo, di lebeletše go
kgabola nokana. Ga ke tsebe ge eba Mna. Todd o fa. Ga ke mo
tsebe. Eupša, ke rata go bolela se, Morena o boletše go nna ge ke
lebeletše seswantšho sela. Gomme mohlomongwe ga se a tseba,
ge a be a se penta.
24 Le elelwa kanegelo ya ka ye nnyane ka tshepe yela moisa
a bego a eya go e thunya, le pitšo ya gagwe? Gabotse, o fale le
lebotlana la gagwe, kafao, kgauswi le meetse a bophelo. Le a
bona? Tšhušumetšo, ka fao mme tshepe le ngwana wa gagwe ba
bego ba le fale! Gomme ka nagana, “Ee. Gomme ka lehlakoreng
le lengwe, fao go lego, kgauswi le mehlare ye metala phethelela,
ke hweditše mm—mm mme le ngwana godimo kua, gape, ba
letile kua.”
25 Ke a go leboga, ngwanešu, NgwanešuGeorge Todd, gemonna
a le mo mosong wo.
26 Bjale, nkabe ke bile le thuto ya sekolo sa Lamorena. Ka
mehla ke nna mohuta womotelele ka yona.
27 Go ne se sengwe seo se tšwelagopele se sepela godimo ga pelo
ya ka, ga ke tsebe, ge e sa le go tloga maabane. Bjale re…ge
Morena…ke—ke thuto. Ke a tšofala, gomme ga—ga ga ke tsebe
ke boteleletelele bjo bokae ke swanetšego go ba mo. Eupša go ne
potšišo ye kgolo ka kerekeng, ye e dirilego banna go fapana, ka
dikakanyo tša go fapana.
28 Go no swana le go ja “apola.” Gomme ke rerile ka Molaetša
wo, gomme ke a dumela, ka go itseparela, nka kgona go e
netefatša kaMangwalo, gore e be e se diapola. Le a bona? E dirile
kgakanego ye ntši.
29 Kafao, mohlomongwe, pele re tloga…Re swanetše go ya
morago bjale, ka go e ka ba matšatši a masometharo, le a tseba,
go ya morago Arizona. Gomme kafao ge, pele ke tloga, Morena
ge a rata, ke rata go tšea Lengwalo. Gomme le se e gatiše. Ge
ba dira, le se ke la rekiša theipi. Le se e dumelele go tšwela ntle.
Ke nyaka go hlatholla Therešo ya kgonthe ya lenyalo le tlhalo.
Ke potšišo. Gomme ye ke diiri tša mafelelo, tšeo, “Ge diphiri
tšohle tša Modimo di swanetše go felela.” Gomme maabane, go
tleng godimo go kgabaganya dithaba, e ka ba mosegare, Moya

wo Mokgethwa o bonagetše o re go nna, “Gatiša woo gomme o o
bee kgole,” ga ke tsebe gobaneng, eupša, “Therešo ya kgonthe ya
lenyalo le tlhalo.”
30 Ba bangwe ba bona ba re, “Batho ba ka kgona go nyala, ge
ba ka kgona go ena gore ba be ba le ka bootsweng.” Gomme ba
bangwe ba re, “Gabotse, ge ba swarana gampe seng sa bona,
gomme—gomme ba ka se kgone go phela mmogo; go kaone
kudu go phela, lefaseng, ka khutšo, go feta go phela ka heleng
lefaseng.” Gomme dipotšišo tšeo tša go fapana tšohle! Gomme
bangwe ba ba nyadiša feela e ka ba tsela efe ya kgale. Gomme
ba bangwe ba nyaka go fafatša meetse a makgethwa godimo
ga bona, le go ba bušetša morago, le go re, “Ga se ba ke ba
tsoge ba nyalwa.” Le go ba šegofatša, le go ba bušetša godimo
go kereke gape. Go ne mehuta yohle ya kgakanego. Eupša, ge go
ne kgakanego ye ntši bjalo, go ne Therešo felotsoko.
31 Ke a dumela, le go bolela se ka tlhomphokgolo, ke a dumela
Morena o e utolotše go nna, gomme ke…Therešo. Gomme ge
e ka fihla magareng ga dikereke, e tla kgeila selo diripana. E
lego, mohlomongwe e swanetše go ba. Eupša e…bokaone ke
no tlogela badiša, go no tlogela badiša ba dikereke, go hwetša
theipe. Le go ba dira ba e bapale, gomme ka gona ba tla kgona
go etapele go tloga fao go ya pele. Eupša ke tla rata go no gatiša
woo, go bontšha Therešo ya kgonthe ya yona. Ke a dumela ye
ke iri ge tše “diphiri di swanetše go felela,” go fetšwa. Di rathile
godimo, bjalo ka ge re boletše, go theoga go kgabola mabaka, a
ditheipi, bjalo ka ge re tlišitše Mahuto a Šupa ale, le Mabaka A
Šupa A Kereke.
32 Gomme bjale re lebane le nako ya Diphalafala Tše Šupa,
gomme morago le Meruswi. Gomme mohlomongwe re ka kgona
go bea kopano ya dibeke tše pedi le go bea bobedi bja tšona
mmogo. Ke nyaka gore e gatišwe.
33 Gomme ka gona, ntle le fao, ke leka go e dira e balwe go
netefatšwa, le go dira dipuku go tšwa go yona, tša Mabaka A
Kereke; dipuku tše šupa tša mabaka a kereke, ditheipi tše šupa,
le go e dira ka go yeo. Re ka kgona go e dira feela go tšhipa ka
mo re ka kgonago, gore yo mongwe le yo mongwe a kgone go e
hwetša. Ka gona, ge Morena a diega, gomme ka tšwelapele, le
tla bona gore dilo tše ke di boletšego ka Leina la Morena di tla
tla go phethega feela bjalo ka ge Le boletšwe. Ga se e tsoge e
šitwe, le bjale, gomme dingwe tša Lona di swanetše go direga
moragorago.
34 Gomme ke—ke tshepa gore Morena o tla re dumelela go dira
seo gonabjale. Re tla tsebiša batho, nako, gobane go ne ba bantši
ba rata go tla go kwadilo tšeo. Gommeke—gommeke leboga seo.
35 Ge go se yo a Le dumetšego, goba go Le theetša, ke botse
bofe e tla ntirelago, go ema mo, go bolela se sengwe ka Lona?
Le a bona? Go tla swana le go lahlela borotho godimo ga meetse.

Go tla ba boka…Ge go se yo a bego a eya go Le dumela, gona
go tla ba boka go lahlela dipheta pele ga dikolobe. Eupša go ne
dikete atiša ka dikete ba ba dumelago Leo. Le a bona? Gomme ba
swareletše go Lentšu le lengwe le le lengwe. Gomme re nyaka go
tliša bontši ka gare, kamo go kgonegago, ge re—ge re eba komana
go ba le ditirelo tše, le bakeng sa letago la Morena. Gomme re a
tshepa Modimo o tla re fa yona.
36 Gomme ga ke nyake go ba le yeo go fihla ke šušumeditšwe
ka Bokgethwa go e dira. Modimo o na le nako ya se sengwe le se
sengwe. Le a bona? Ga wa swanela go ya pele ga yona. Ge o sega
korong ya gago pele…Ba bea go hlakanya ka kua pele e butšwa,
o loba karolo ye kgolokgolo ya korong ya gago. Le a bona? Kafao,
ge sekele e le komana go lahlelwa ka gare, Modimo o tla e lahlela
ka gare, gona re tla ya go buna. Eupša ke no…
37 Ge, ke ikwela ke gapeletšega ka mokgwa woo. Ke naganne
ke tla šikinyega go tšwa go yona, mo lebakaneng le lennyane.
Letšatši lohle maabane, ga se ka kgona go e tloša monaganong
wa ka, bošego bjohle bošego bja go feta. Ke ile malaong e ka ba
ka iri ya lesomepedi. Ke bile le go robala diiri tše tharo, bošego
pele. Gomme bošego bja go feta ga se ka kgona go robala. Le
gona, Sengwe se rile, “Gatiša woo, Lenyalo Le Tlhalo.” Le a
bona?Kafao ke—ke…Morena ge a rata, gewoo o dutše pelong ya
ka gomme Morena a ntaetša sengwe go fetiša ka wona, gabotse,
gona, ke tla…Nka—nka gatiša woo. Le a bona?
38 Eupša, elelwang, bakeng sa badiredi feela. Le a tla, eupša,
le go theetša. Eupša theipi yonamong, a e…Le a bona, gobane
e ya ntle magareng ga diphuthego, gomme dingwe di ka tsela
ye, gomme dingwe ka tsela yela, gomme ba thala kgopolo ya
bona beng. Gomme ke nyaka badiredi banešu go ba le ye ka go
ithuteng ga bona beng, gomme ka gona a ba ye pele go tloga fao,
gobane ke bona ba nago boikarabelo. Ke bona. Boka go ya tlase
go e bapala gomoahlodi, ba bangwe ba barwala dikotse ba. Ya.
39 Bonang se Morena a se boletšego ka se, Lenyalo Le Tlhalo.
Ke ye kgethwa kudu go feta ka mo batho ba naganago e ka gona.
Gomme e tla tsenelana thwi ka gare le Peu Ya Sephente. E no ba
selo sa go swana, go no sepela go ya pele, tšeo ke tšona diphiri.
Elelwang, “Kamatšatšing amorongwawa bošupa, diphiri tšohle
tša Modimo di swanetše go be di fedile,” dilo tšeo di sa tsebjego
tšeoMorena a tla di tatollago. Bjale, bokgole bjoo…
40 Bjale elelwang, masometharo a šupa ke ge le thoma kopano
ya lena? [Ngwanešu Neville o re, “Ee.”—Mor.] Bjale, Ngwanešu
Neville, ge o ne molaetša wa bošego bjo, o rere. Le a bona?
[“Aowa, mohlomphegi.”] Go ka se ntšee e ka ba iri goba metsotso
yemasomenne tlhano, gomme ke tla gatiša kamoka gawona.
41 Ke rata go theetša Ngwanešu Neville. Ke a mo rata. Ke
ngwanešu wa ka. Gomme ke—ke a nagana ke seboledi se
sekaonekaone, modiredi wa go makatša. Gomme ke…Selo se



KHUDUGO YA BORARO 7

tee ka Ngwanešu Neville, ke sa ratego, ge a bolela e ka ba eng, o
phela se a se bolelago. Bjale, seo—seo ke selo se segolo.
42 Le a tseba, o ka phelela moisa thero go feta o ka mo rerelago
e tee. “Ka gobane lenabeng le diepistola tše di ngwadilwego, di
balwa ke batho bohle.” Bjale, a re, pele re…
43 Re ka kgona go gogela matlakala morago, eupša Modimo o
swanetše go bula thuto ye ya sekolo sa Lamorena, kafao a re nong
go Mo kgopela go dira seo.
44 Tate wa Magodimo, rena—rena ka tumelo re lebelela go
lebanya bokamoso. Ke lebeletše bjale, ka tumelo, go lebanya go
tla ga se sengwe, Morena, godimo ga lefase, se se yago go gogela
batho ba Gago mmogo. Ge re bona dikereke tša dikereke tša
maina di tswapola fase le go ba go fapana bjalo, ka kgonthe e
kgoromeletša batho ntle; go no swana le ge go bile ka Egepeta,
farao a tsoga, yo a bego a sa tsebe Josefa.
45 Bjalo ka ge go bile ka Jeremane, le ka…godimo ka Russia, le
ka Italia, batho ba tsošitše boJoseph, Hitler le Stalin, Mussolini,
ba ba bego ba hloile Mojuda. Ba ile ba swanela go ya morago
go nagalegae ya bona. Modimo, O ne ditsela tša go dira dilo,
tšeo re sa di kwešišego. Gomme O ba pinyeleditše. Ga go legae
ka Jeremane; se sengwe le se sengwe se tšerwe go tloga go
bona. Gape, ka Italia, Russia, ga go lefelo go ya. Gomme ba ile
ba romelwa morago go nagalegae ya bona, go no phethagatša
Lentšu.
46 Oo, seatla sa lerato sa Modimo! Kafao, dinako tše dingwe,
go lebega bošoro, ka tsela ye batho ba tlaišegago, eupša, e sa le,
seatla sa mabobo sa Jehofa, se etilepele bana ba bannyane ba
Gagwe. Re leboga Wena, Morena.
47 Bjale ke a rapela, Modimo, bjalo ka ge ke bona letšatši leo
kereke ya leina e pinyeletšago badumedi, go ba raka, e bolela,
gore, “Leina la bona le swanetše go ba godimo ga puku ya bona,
goba ba lahlegile. Ga ba ne selo go dira le sehlopha se sengwe.” E
no ba seatla sa mabobo sa Jehofa, se ba etapele go ya Mohlareng
waBophelo. Ke a rapela,Modimo, gore yomongwe le yomongwe,
ke a tseba ba tla dira, gobane Ke Lentšu la Gago, gomme Le
ka se šitwe. Gomme a nke re etellwepele go ya Mohlareng wa
Bophelo, gore re be beng ba Bophelo bjo Bosafelego, go bona
seatla sa Modimo, gomme, ka mahlo a tumelo, re lebelela mošola
wa merithi ye re sepelago ka go yona lehono, re bone Naga ya
tshepišo e robetše feela pele.
48 Šegofatša Lentšu la Gago, mosong wo, Morena, Mangwalo
a a sego makae le dinoutse tše ke nago natšo di ngwadilwe
fase mo. A nke Moya wo Mokgethwa o tle bjale, bjalo ka ge ke
ikgafa nnamong, go bolotšwa ga leleme le mogopolo, monagano.
Gomme kereke ba gafela ditsebe tša bona tša kwešišo, dipelo tša
bona, gomme rena bohle, mmogo, gore O bolele le rena ka Lentšu

la Gago, gobane Lentšu la Gago ke Therešo. Leineng la Lentšu,
Jesu Kriste, re a e kgopela. Amene.
49 Bjale, phetlang ka Dibeibeleng tša lena, go Puku ya Ekisodo.
Gomme bjale ke nyaka go bala karolo ya Lengwalo go tšwa go
Ekisodo, tema ya 3, go tloga 1 go fihla 12. E nong go theetša,
sekgauswi, ge re bala. Ekisodo, tema ya 3, 1 go fihla 12.

Bjale Moshe o be a hlokomela mehlape ya Jethero
mogwegadi wa gagwe, moprista wa Midiane: gomme
a etapele mohlape go ya lehlakoreng la morago la
leganata, gomme a tla thabeng ya Modimo, ebile mo
Horebe.
Gomme morongwa wa MORENA a tšwelela go yena ka

kgabong ya mollo ntle bogareng bja sethokgwa: gomme
o…a…gomme a lebelela, gomme, bonang, sethokgwa
se be se tuka mollo, gomme sethokgwa se be se sa swe.
Gomme Moshe o rile, bjale ke tla retologela

lehlakoreng, le go bona ponagalo ye kgolo ye, e lego
sethokgwa se…gobaneng sethokgwa se sa swe.
Gomme ge MORENA a bone gore o retologetše thoko go

bona,…
50 Ke rata go bea kgatelelo go yeo!

Gomme ge MORENA a bone gore o retologetše ka thoko
go bona, Modimo o mmiditše go tšwa bogareng bja
sethokgwa, gomme a re, Moshe, Moshe. Gomme o rile,
Ke nna yo.
Gomme o rile, Se batamele kgauswi mo: eupša rola

dieta tša gago go tloga maotong a gago, gobane lefelo
le o emego go lona ke lebala le lekgethwa.
Go feta fao o rile, Ke nna Modimo wa tatago, Modimo

wa Abraham, Modimo wa Isaka, le Modimo wa Jakobo.
Gomme Moshe a fihla sefahlego sa gagwe; gobane o be a
boifa go lebelela Modimo.
Gomme MORENA o rile, ka nnete Ke bone tlaišego ya

batho ba ka ba ba lego ka Egepeta, gomme Ke kwele
sello sa bona ka baka la bagapeletši; ka gobane Ke tseba
bohloko bja bona;
Gomme Ke tlile fase go ba namolela go tšwa diatleng

tša Baegepeta, le go ba tliša godimo go tšwa nageng yela
go ya go naga ye botse…naga ye kgolo, le naga ya go ela
maswi le todi; go ya ka lefelong la Bakanana,…Bahete,
Bahefe,…Bajebusi.
Ka gona bjale, bona, sello sa bana ba Israele se tlile go

nna: gomme gape Ke bone kgatelelo ka mo Baegepeta
ba ba gateletšego.
Ka gona etla bjale, gommeKe tlago roma go Farao,…

51 A le hlokometše? “Ke tlile fase.” Eupša, “Ke a go roma.”
Modimo, a eya ka sebopego sa motho. “Eya.” A nke ke bale
temana ya 10 gape.

Ka gona etla bjale, gomme Ke tla go roma go Farao,
gore o tliše pele batho ba ka bana ba Israele go tšwa
Egepeta.
Gomme Moshe o rile go Modimo, ke nna Mang, nka

yago go Farao, le gore ke swanetše go tliša pele bana ba
Israele go tšwa Egepeta?
Gomme o rile, Ka nnete Ke tla ba le wena; gomme se e

tla ba seka go wena, gore Ke go romile: Ge o etla pele…
52 Ke kgopela tshwarelo ya lena.

…Ge o tla be o tlišitše batho pele go tšwa Egepeta, le
tla direla Modimo godimo ga thaba ye.

53 Bjale hlokomelang, pele, eupša go ikweleng ke šušumeditšwe
ke Moya go teba kudu mosong wo, ke swere yeo nako yeo.
Modimo, a romelamohlankawaGagwemoragomoo a tšhabilego
gona, O mo file leswao la thaba. Ga se ke tsoge ke e lemoge go
fihla feela nako yeo. “Se e tla ba seka sa Gosafelego go lena.”
Le a bona?
54 Bjale re ya go bolela, mosong wo, ka thuto ya khudugo ya
bobedi ya batho ba Modimo, goba go biletšwa ntle ga batho ba
Modimo. Ekisodo e ra “go tlišwa ntle; go biletšwa ntle; go tšewa
go tšwa go.” Gomme ke nyaka go šomiša yeo bjalo ka thuto, ya
khudugo ya bobedi ya batho ba Modimo. [Ngwanešu Branham o
e bitša,KhudugoYaBoraro, ka go tirelo yamantšiboa—Mor.]
55 Bjale, ba bile le dikhudugo tše ntši, nnete, eupša ke bolela
ka nako ye Modimo a biditšego khudugo, karogano go tloga mo
ba bego ba le, ka nako ya bjale. Mo, Modimo o dira komana
go phethagatša Lentšu le Lekgethwa le le tshepišitšwego la
Gagwe le A le filego Abraham, le Isaka, le Jakobo. Mengwaga,
mengwaga ye makgolo e be e fetile, eupša, efela, Modimo ga se
a tsoge a lebala tshepišo ya Gagwe. Ka go sehla, nako ya gona,
Modimo kamehla o dira tshepišo ya Gagwe nnete.
56 Ka gona, o ka khutša o ne nnete gore se Modimo a se
tshepišitšego ka go Beibele ye, O ya go se dira. Feela ga go
hlokege go leka go nagana e ka ba eng gape, le go re, “Gabotse,
moprofeta o be, mohlomongwe, a fošitše,” goba, “seo se ka se
kgone go direga ka go letšatši le.” Go be go lebega go nyaka go
se kgonege nako yeo, go se kgonege kudu go feta ka mo e dirago
bjale. Eupša Modimo o e dirile, go le bjalo, gobane O tshepišitše
O be a tla e dira.
57 Gomme lebelelang ka mo A e dirago bonolo ka gona. “Ke
fologile. Ke kwele sello. Ke elelwa tshepišo ya Ka. Gomme Ke
fologile go e dira, gomme Ke a go roma. O a e dira. Ke ya go
ba le wena. Nnete, Ke tla ba le wena. Bja Ka bja go se tsoge-,

Bogona bja go se tsoge bo šitilwe bo tla ba le wena kae kapa kae
o yago. Se boife.” Le a bona? “Ke a fologa go namola.” Ke ne
nnete monagano wa semoya o swara seo. Le a bona? Le a bona?
“Nna—Nna ke—Nna ke ya go go roma, go tliša batho ba Ka go
khudugo. Ba biletše ntle, gommeKe tla ba le wena.”
58 Bjale, ka fao—ka fao re ka khutšago, ka fao tumelo e ka
swarago boswaro bjola kua. Le a bona? Modimo o ya go e dira. O
e tshepišitše. Ga go kgathale bjang, maemo ke eng, goba se e ka
bamang gape a se bolelago, Modimo o ya go e dira, go le bjalo, ka
gobane O tshepišitše go e dira. Gomme O e dira bonolo bjalo, go
fihla, e—e eya bokagodimo ga kwe—kwe kwešišo ya monagano
wo o beakantšwego wo o tla lekago go fa mabaka ka yona, “E ka
kgonega bjang?”
59 Gake re go bolela goremonna bjale, kawomobotse, wa go tia
monagano, thuto ye kaone, gore monna yola a ka se Le kwešiše.
Yeo e lokile, le go makatša, ge feela a šomiša yeo e sego go fa
mabaka, eupša, setšo seo a nago naso, go dumela Modimo. A e
fetolelwe go bonolo bja go theetša se Modimo a se boletšego, le
go Le dumela. Setšo sa gagwe se tla mo thuša gona.
60 Hlokomelang. Eupša ge monna a leka go fa mabaka, “E ka
se kgone go dirwa,” gona seo se mo lelekela kgole go tloga go
Modimo, kgafetšakgafetša, nako yohle, ge a leka go—go theetša
go seo, kwešišo ya gagwe mong. Le a bona? Ge o sa kwešiše,
gomme Beibele e bolela selo se se itšego, e no Le feleletša,
“Amene.” E no se lesa se ye ka mokgwawoo.
61 Bjale, go na le go šupa go Mangwalo a, o ka kgona go a
ngwala fase, ka go thuto ye ya sekolo sa Lamorena. Eupša ke
tla, mohlomongwe, ge o ka rata go le lebelela. Eupša, pele, ke ne
a mantši kudu mo. A re…
62 Pele re ka hwetša se khudugo ye e se rago, gomme ke ya
go kaya khudugo bjale…khudugo nako yela, le khudugo bjale,
gomme hlokomelang ge e sa kitime go bapela tlwa. E tee ya tšona
ke ya tlhago. Gomme tšona dilo tša go swana tše A di dirilego
ka tlhagong, O a e kaya gape, go e tloša go sekai ka semoyeng,
khudugo ya semoya.
63 Bothakga, go bona Lentšu la Modimo! Kafao e ka ba mang
a ka rego Lona ga se la šušumetšwa. Se e bile e ka ba mengwaga
ye makgolo a masomepedi seswai ya go feta, le a tseba. Gomme
ka fao A tshepišitšego, le se A se dirilego le go se bea ntle kua ka
bakeng sa mohlala, ka fao A—A—A dirago morithi wa se sengwe
go paka ka—ka sa maleba. Ke ya go seo, bošegong bjo, gare ga
ngwedi le letšatši, Morena ge a rata.
64 Eupša, pele, re swanetše go lebelela gape Genesi go bona
gore gobaneng ba be ba le tlase ka Egepeta. Gobaneng batho ba
Modimo ba be ba le ka ntle ga naga yela? Eupšamorago ga tšohle,
Modimo o tshepišitše seo, thwi ka moo mathomo a bego a le, le
Abraham, Isaka le Jakobo, ka Palestina, Modimo o ba file naga

yela, le go re, “Ye ke yona.” Oo, gona, gobaneng batho ba se ka
lefelong le Modimo a ba filego lona?
65 Yeo ke potšišo ya lehono, gape. Modimo o re fa Pentecost. O
re fa Puku ya Ditiro. O re fa Moya wo Mokgethwa, go re etapele
le go re hlahla. O re fa Naga. Gomme gobaneng re le ka ntle ga
Yona? Gobaneng kereke e le ka ntle ga Yona? Gobaneng kereke
ye kgolo ya Bokriste lehono e sa phele gape boka Puku ya Ditiro,
ya tšweletša selo sa go swana? Go ne lebaka la yona.
66 Bohle re a tseba gore re robegile, gomme re ka seemong sa
go šiiša. Gomme seemo sa go šiiša kudukudu seo—seo Bokriste
bo kilego bja phela ka go sona, ke lehono. Gomme re godimo
ga…thwi godimo ga magomo goba mareetsane a—a ye kgolo,
kahlolo ya go šiiša e beetšwego kereke. Gomme pele kahlolo ye
e ka direga, Modimo o bitša khudugo, go no swana le ge A dirile
nako yela. Dibe tša Baamoro di be di hlatlagane godimo, kafao
O—O bitša khu—khu khudugo ya semoya. Bjale a re yeng morago
nakwana feela, ka sekai, le go hwetša ntle.
67 Ba ile tlase ka Egepeta, bohle ka baka la mona wa ngwanešu.
Ke lebaka leo Israele e be e e le ka Egepeta ka nako yeo, ka ntle
ga naga. Elelwang, ditshepišo tša Modimo e be e le feela ge ba be
ba dutše ka nageng yela.
68 Bjale a le kgona go bona se re bego re se bolela ka thapelong,
dinakwana di se kae tša go feta? Gobaneng Modimo a ile a
swanelwa ke go thatafatša pelo ya Farao? Go bea batho morago
ka nageng ya tshepišo, pele A be a ka kgona go ba šegofatša, go
tliša pele Mesia go bona.
69 O ile a swanelwa ke go thatafatša pelo ya Hitler bjang, go
ba kgahlanong le Mojuda, mola a be a le seripa sa Mojuda,
yenamong? O kgonne bjang go dira seo ka Stalin, Mussolini? Le
a bona? Batho bao ba sego ba šušumetšwa, boka setšhaba, ba—
ba…Modimo o swanelwa ke go tšea di—di dilo tšeo ba phelago
ka tšona, melao ya naga, makga a mantši, go dira ditshepišo tša
Gagwe go ba therešo. Kafao, O ile a swanelwa ke go thatafatša
dipelo tša babušanoši bale, go kitimišetša Mojuda morago go
naga ya tshepišo. Go ile gwa swanela go ba ka tsela yeo.
70 Bjale re hwetša ntle, gore, go ya tlase, Josefa…Re tseba
kanegelo, ge re eya morago ka go Genesi, gomme le ka no e bala.
Gobane, ke no ba thari gannyane go thoma ka ye telele ye thuto
ya sekolo sa Lamorena, gomme ke tla leka go potlaka.
71 Hlokomelang bjale. Balang kanegelo ge le kgona, ya Josefa,
a tswetšwe moragorago go baena ba gagwe, kgauswi le wa
mafelelo. Monagano wa semoya o tla swara seo thwi bjale. O
be a se ngwana wa mafelelo; Benjamini o be a le. Eupša, ka go
rakweng, šetšang. Josefa le Benjamini e be e le banabo ba madi
go tlala, gomme bobedi e be ele banabo. Benjamini ga se a ke a
tsoge a fiwa go lemogwa go fihla a kopana le Josefa. Gomme ka
godimo ga bona ka moka, Benjamini o fiwa karolo gabedi ya se

sengwe le se sengwe seo Josefa a se fago. Go lokile. Hlokomelang
bjale, re hwetša seo tlase kua, ba be ba le…
72 O tšerwe go tloga go bana babo ka gobane o be a le wa
semoya. O be a le monna yo mogolo, le ge a be a kokobetše
kudukudu go sehlopha, yo monnyanennyane go sehlopha.
“Gomme ba mo hloile ntle le lebaka.” Ba be ba se ba swanela
go be ba mo hloile. Ba be ba swanetše go be ba mo hlomphile. Ka
gobane, gobaneng ba mo hloile? Gobane o be a le ngwanešu? E
sego tlwa seo. Ba mo hloile gobane Modimo o be a šoma le yena
kudu go feta A dirile ka moka ga bona. Le a bona? O mo fa kwe—
kwe—kwe—kwe kwešišo ya semoya. O be a kgona go hlatholla
ditoro, go phethagala. Gomme o be a kgona go bolellapele dilo
tše di bego di etla go phethega, ka phethagalo, feela tlwa ka tsela
ye di bego di le. Gomme o—gomme o be a sa gogematswele.
73 O bone to—to toro ya dišerefe tšela di inamile pele ga
dišerefe tša gagwe, gomme banababo nako yeo ba mmefelelwa.
Ba rile, “Ke a thanka, gona, wena mopshikologimokgethwa yo
monnyane,” ka mantšu a mangwe, “re tla swanelwa ke go inama
fase pele ga gago letšatši le lengwe?” Eupša yeo ke tsela ye e
diregilego. Le a bona? Ditšitširipa tše kgolo tše tona tšela di ile
tša inama bjang pele ga yo monnyane yola, wa go se be bohlokwa
moisa yomonnyane a bego a eme kua? Eupša ba e dirile, ka nnete
ba e dirile, gomme ba phophotha bakeng sa kgaogelo. Eupša o be
a se a be a tla ka maatleng, nako yeo, le a bona. Nako yeo o be a
sa no ba ka go sebopego sa ngwana.
74 Gomme ka gona re hwetša ntle, ka go dira se, gore Josefa o
ile a tšewa go tloga magareng ga baena ba gagwe, dikereke tša
maina, gomme a dula ntle go yenamong. Le a bona? Bana babo
ba gagwe, bohle ka nageng. Gomme ka gona fao go tla selo se
segolo bjalo. Re lemoga gore Israele…ge feela ba be ba dula ka
go lefelo la bona la madulo, le go ba godimo. Bjale, seo ke selo se
tee se sebotse, go dula ka lefelong. Maemong, yeo e lokile. Eupša,
ba tlošitše Moya.
75 Borametheo, lehono, ka maemo ba tseba seo ba lego sona,
ka monagano wa bohlale wa Beibele, eupša ga go Moya. Ba be
ba ganne Josefa, ba Mo raketše ntle. Ba be sa iše felo ka Wona.
“Ke sehlopha sa bapshikologibakgethwa. Ke…Ga re iše felo ka
Wona.” Ba Mo rakile, ba Mo rekišetše ntle, go lefase. Ba be ba le
ka ntle ga kopanelo ya bona.
76 Bjale, ka go dira seo, ba tšerwe go tšwa lefelong, ba tšeelwa
tlase ka Egepeta, moragorago.
77 Bjale, kanegelo ya banešu ba bamona ka nnete ke ya papetšo
ye kgolo le lehlakore la semoya la yona lehono. Rena—rena bohle
re a lemoga gore, gore ke mona wa go seka, e sego go seka. Ke
wa kgale, wa ditšhila, mona wa tšhila. Le a bona? Ga go ne
go seka go mona. Le a bona? Ga se selo eupša mona wa tšhila.
Ge, ba bona Beibele ya go swana, le tlhago ya Modimo wa go

swana yo a ngwadilwego Beibele, a itlhatsela Yenamong, gomme
ka gona ba gana Yeo ntle le lebaka. Go seka…Gabotse, e sego
go seka. Bjalo ka ge ke boletše, ke mona wa ditšhila. Go bogela
Modimo a fodiša balwetši, a tsoša bahu, Modimo wa go swana
yo a phetšego kamatšatšing a baapostola! Ebangedi ya go swana
yeo ba e ngwaletšego, leeto le la semoya, keModimowa go swana
a dirago selo sa go swana.Kafao ga ba selo eupšamona, ba rakile,
“Gomme re ka se be le Yona magareng ga batho ba rena.” Le a
bona? Ba ba kgesa!
78 Ba naganne, baena, gore ba ka se tsoge ba ba le mošomo
wa monna yo mobjalo ka yola, kafao, “Gobaneng ba sa no mo
fediša?”
79 Seo ke se, selo sa go swana se diregile lehono. Ba nagana,
gore, “Ka baka la gore dikereke tša rena di ba bohlale, gore re na
le mašaba a go apara bokaonekaone, mokgatlo wo mogologolo,
badiredi ba ditswerere kudukudu, gore ga re ne mošomo wa
Moya wo Mokgethwa ka tsela ye O bego o le morago kua.” Gore,
ba tletše. Ka mantšu a mangwe, ditiro di bolela kudu go feta
mantšu: Gore diseminari tša bona, le bja bona…bjoko bja go
beng ga bona—bona, le go tlammogo ga bona le—le go boledišana
selo se, go ba go kgona kudu, ka menagano ya bona ya bohlale,
go bea Kereke ka lenaneo, bokaonekaone go feta se Moya wo
Mokgethwa o ka kgonago go se dira. Kafao, ga ba sa O hloka go
ya kae. “Ke Sengwe se re sa se hlokego lehono. Ke,matšatši awoo
a fetile.” Bjale, a yeo ga se nnete? [Phuthego e re, “Amene.”—Mor.]
“Ga re hloke Moya wo Mokgethwa go fodiša balwetši. Re ne
dingaka. Ga re hloke Moya wo Mokgethwa go bolela ka maleme.
Bohle re batho ba bohlale.” Gomme ge le dira, le a tšea, thwi go
tšwa go sebopego sa lena, Mothalobophelo.
80 Jesu o rile go bona Bajuda, ka go matšatši a Gagwe, “A ga la
bala gore, ‘Letlapa le le gannwego ke Letlapasekhutlo legolo leo
moago ohle o dutšego godimo ga lona’?”
81 Bjale, le bona se ke se rago? Ke ne nnete le—le kgona go
swara seo. Gore, le—le lebaka la sona bjale, ke ka gobane ba
naganne ba ka se tsoge ba O hlokile. “Ga re hloke baboledi
ka maleme. Ga re hloke bahlatholli ba maleme. Ga re sa hloka
baprofeta ba Testamente ya Kgale go re bea ka lenaneo, ka Moya
wo Mokgethwa. Re a O kwešiša.” Le a bona? Ba beile tshepedišo
madirwa kemotho go tšea lefelo laMoyawoMokgethwa.
82 Ka gona, go ne batho ba ba hlaotšwego, ba ne maina a bona
godimo ga Puku ya Kwana ya Bophelo, ba ka se ye go seo. Ke
ba monagano wa semoya, gomme ka gona ba ka se kgone go
ya go seo. Ba ka se se kgotlelele, ga go kgathale ge botatabo le
bommabo ba be ba phela ka go e ka ba kereke efe yamokgatlo.
83 Ge kereke e dira, e dira…mohlomongwe ga se e bolele seo
thwi ntle. Oo, aowa. Ba ka se se bolele thwi ntle, eupša ditiro tša
bona di a se netefatša. Lentšu šele. GommeMoya woMokgethwa

o a le netefatša magareng ga bao, ge A kgona go ba kgobela
mmogo, gore O sa fodiša balwetši, le go tsoša bahu, le go bolela
ka maleme, le go rakela bodiabolo ntle. Kafao, go ya ka…se se
lego bokagare bja motho.
84 Bjalo ka ge Mdi. Arganbright kua, a be a nagana seo, letšatši
le lengwe, a dutše ntle kua tsejana ya go tsena, a tomola bjang
tsoko, ge a be a ripa mohlwa. Ke fetile kgauswi, thwi thoko ga
gagwe. O be a sa ntsebe, gomme ke nno mo tlogela a tšwelapele.
Ke be ke šeditše.

Bjale hlokomelang Moya wo Mokgethwa ka go mošomo wa
Gagwe wo mogolo.
85 Kereke e ikwela gore ga e hloke Moya wo Mokgethwa.
Dikereke di tla go botša seo. Gomme banna ba ka kgona go
ema le go go fa polelo ye bjalo ya bohlale, ba ka nyaka go
kgona go go dira o e dumele. Bjale a re emeng kua, motsotso.
A Jesu ga se a re bobedi di tla batamelana kudu mmogo, “E tla
fora le bona Bakgethiwa ge go be go kgonega”? [Phuthego e re,
“Amene.”—Mor.] Dipolelo tša bohlale di tla ba boreledi bjalo, go
fihla e tla—e tla fora batho. Ke ebangedi, ke banna ba ba kgonago
go swara lentšu lela ka tsela ye bjalo, gore gabotse a ka nyaka
go dira motho mang kapa mang yo bohlale, ge o no tshepela go
dihlalefi, ba—ba tla solaMoyawoMokgethwa, le—le go tšea tsela
ya motho. Re bona seo.
86 Bjale, seo ke selo sa go swana ba se nagannego ka Josefa,
gomme ba mo tloša. Gomme, oo, tlase ka Egepeta, oo, ka fao
re ka naganago, ka fao nka tšeago diiri. O ka kgona go dula
mo mengwaga ye meraro gomme wa se tsoge wa tlogela thuto
yela, mosegare le bošego, gomme o sa hwetša memoko ye megolo
ya Moya wo Mokgethwa. Monagano wa semoya o ka kgona go
lebelela fase ka Egepeta le go bona tlaišo yela e tsoga; o ka kgona
go bona Josefa a tlošwa, gore tlaišo e kgone go tsoga. Gomme
morago wa bona Modimo, le lebili la Gagwe ka gare ga mabili,
se sengwe le se sengwe se sepela go dikologa feela ka phethagalo.
Wa bona Potifaro a gana Josefa; wa bonamaaka ao a boletšwego.
Le go bona Josefa ka kgolegong, gommemaledu a gagwe a godile
ntle, a rakilwe go tloga go baena ba gagwe. Eupša nako yeo, ka
pelapela, Modimo o tsena ka gare. Le a bona?
87 Ka fao re kgonago go bona lebili lela ka gare ga mabili, le
sepela! Peakanyo kgolo ya Modimo e sepediša se sengwe le se
sengwe godimo go ya go khudugo ye, go ya go nako ge A tla
biletšago batho ba Gagwe morago ka go naga gape, morago ka
lefelong, ka go leemomoA tla ba šegofatšago le go beamagareng
ga bona yo Motee yo A tshepišitšego O be a tla mmea magareng
ga bona. Ba be ba swanetše go ba ka nageng ya bona. Elelwang,
ba be ba swanetše go tšwela ka ntle ga naga ye ba bego ba le
ka go yona, le go tsena ka nageng ya tshepišo, pele Mesia yo a
tshepišitšwego wa bona a be a ka tsoge a tla.

88 Gomme Kereke e swanetše go dira selo sa go swana; go
tšwela ntle ga sehlopha sela sa bagani, go ya godimo ka go
tshepišo, pele Mesia a ka tsoge a bonagatšwa pele ga bona. Le
a e bona? [Phuthego e re, “Amene.”—Mor.] Bophelo bja Mesia, bo
bonagaditšwe, bo dira Kereke komana, Monyalwa.
89 Mosadi o nyala monna, gomme ga a dumelelane le yena, e
tla ba mohuta wa—wa go baka, phethelela. Eupša ge monna le
mosadimogatša wa gagwe, lekgarebe la gagwe, mmeeletšwa wa
gagwe, ge ba le kwanong ya go phethagala, boka soulo e tee le
monagano o tee, ka gobane ba ya go ba nama e tee.
90 Ka gona, ge Kereke e ka kgona go tsena ka kwanong ye bjalo
le Modimo, go fihla ponagalo ya Monyadi e bonagatšwa ka go
Monyalwa, ka gobane ba ya go ba batee! Oo, a thuto ye kgolo.
Go lokile.
91 Bjale, elelwang, monagano wa semoya o topago se godimo, o
ka kgona go bona sekai le sakaiphethagalo, le go e topa. Bakeng
sa e tee, feela, re ka kgona go ya diiri go yona. Šetšang se se
diregago.
92 Gomme gobaneng re letile mengwaga ye yohle, ge e sa le
nako ye ya sediba sa leganata? Le a tseba, Beibele e a bolela,
gore, “Kereke e tšhabetše ka lešokeng, moo e bego e fepša nako
le nako.” Gomme gobaneng seo sohle se bile? Gore rena…Le a
bona? E sa le mabili a Modimo ka gare gamabili.
93 Gobaneng Modimo a se a dira se, nako ye telele ya go feta,
ge banna ba dutše fase ka diphensele, le—le basadi, le go leka go
thala ntle nako feela? Boka Moahlodi Rutherford le ba bantši ba
bona, gore, “Jesu o tla ka go ’14.” Gomme—gomme Mme Shipton
o bile le yonamoragorago kamorago ga yeo, le go ya pele, dinako
tšohle tše. Gomme, le a bona, ge ba eya ka se, ka se ba lekilego go
se nagana go tšwa Lengwalong, le a bona, ba e sentše. E utagetše.
Le utagetše gabotse. Gomme Lengwalo le ka kgona bjang go
itwantšha Lonamong, ge Jesu a rile, “Ga go motho yo a tsebago
motsotso goba iri”? Le a bona? Le a bona? Ba nno hwetša seripa
setee sa Lengwalo gomme ba Le swara.
94 O swanetše go tšea Selo ka moka. Ka gona, ge Modimo a le
ka go leo, gona Modimo o tla bonagatša leo go ba Therešo. Boka
phodišo Kgethwa, ge e se Therešo, gona ga se Therešo; Modimo
a ka se be le selo go dira le lona. Eupša ge A Le bonagatša go ba
Therešo, gonaKe Therešo. Feela bjalo ka ge Jesu…
95 Modimo o rile, “Ge go le yo motee magareng ga lena, e lego
moprofeta, goba wa semoya, Ke tla bolela le yena. Gomme se a se
bolelago sa tla go phethega, gona le se kwe. Seo ke sona. Eupša
ge seprofeto sa gagwe se fošagetše, gona…” Modimo a ka se
foše. Ke mohlokamagomo, mosepalelwe, mokgonatšohle, gomme
A ka se kgone go foša. Kafao, ge monna a bolela, gona go laetša
monna. Ge a boletše mantšu a gagwe mong, a tla šitwa. Eupša
ge a bolela Mantšu a Modimo, le ka se šitwe, gobane ke Modimo

a bolelago. Ka gona, tšhušumetšo ya gagwe e tšwa go Modimo,
gomme e tla…e no swanelwa ke go ba therešo. Yeo ke tsela ye
Modimo a boletšego go e bolela. Yeo ke tsela ye Bei-…
96 Ka go Testamente ya Kgale, O rile, “Ge ba sa bolele go ya ka
molao le baprofeta, ke ka gobane ga ba ne Bophelo ka go bona,
ga go Seetša ka go bona.” Nnete. Ba swanetše go bolela go ya ka
molao le baprofeta. Gomme seprofeto, goba e ka ba eng gape, se
swanetše go ba go ya kaLentšu. Ge se se, se fošagetše. Le a bona?
97 Bjale, re hwetša ntle gore sohle se se diregile, ka gobane,
se letile. Ditsošeletšo: Mamethodist, Lutheran, Mabaptist,
Macampbellite, le—le tšohle tša go fapana. Ba bile le ditsošeletšo
tše kgolo. Monazarene, Pilgrim Holiness, Mapentecostal, bohle
ba bile le ditsošeletšo tše dikgolo. Eupša khudugo ye kgolo ga
se ya tla. Gobaneng? Modimo o boditše Abraham O be a tla
mmoloka ka nageng thwi nako yeo, eupša bo—bo bokgopo bja
Baamoro bo be bo se bja be bja tlala. Gomme Modimo o ile a
letela, ka kgotlelelo. Bona batho, ba leka go naganišiša, ba kgona
go bona Lengwalo le kitimela thwi ka go se sengwe. Le kitimela
thwi ka go se sengwe, ba rile, “Le ke letšatši. Ye ke nako.” Eupša
le šitwa go kwešiša gore bokgopo bja Baamoro ga se bja be bja
phethagatšwa.
98 Mengwaga ye makgolonne ba tla etela kua tlase ka Egepeta,
gomme ba tla tlišwa ntle. Eupša gabotse ba dutše mengwaga
ye makgolonne le masomenne, ka baka la go gana moprofeta.
Ba ile ba swanela go tlaišega ye mengwe, e ka ba mengwaga ye
masomenne tlase kua ka lešokeng, pele Modimo a ba tliša ntle.
Moshe o bile ntle ka lešokeng mengwaga ye masomenne pele a
be a ka boela morago go ba hlakodiša, le a bona. Mengwaga ye
masomenne ba ile nako ya tlaleletšo, e fetile, ka gobane ba ganne
molaetša.
99 Bjale, mengwaga ye masomenne ka go nako ya Modimo e ka
ba metsotso o tee le seripa, go nako ya rena. Ke kafao phapano e
lego. “Mengwaga ye sekete ke letšatši le tee feela.” Le a bona? E
bile e ka se bemotsotso, le gatee. Hlokomelang, ka go seo.
100 Bjale re ba thari. Gobaneng? Modimo o bile pelotelele, a
letile, a šeditše. A dira lu—lu Lutheran ya tsoga ka tsošeletšo,
morago ya kgatlofatša. A dira Mamethodist ba tsoga ka
tsošeletšo; ba kgatlofatša. A dira John Smith, kereke ya Baptist,
go tsogele godimo ka tsošeletšo ye kgolo; ya kgatlofatša. A
dira Mapentecostal go tsogela godimo ka pušetšo ya dimpho;
ba kgatlofatša. Go fihla bokgopo bo tlala go falala, nako yeo
Modimo o lapile, gona go tla khudugo.
101 Gomme re a e bona, gore batho bonabeng ba kgona go bona
morago go theoga moela wa nako, gore selo se rogakilwe. Ba tšea
phatša le kobo ye kaone ya Babilonia, gape. Gomme seo ke selo
se se rogakago magareng ga batho, ge banna a leka go lahlela
dikgopolo tša gagwe mong ka dilo.

102 Re swanetše go dula le Lentšu lela. Ke ditaelo tša Modimo,
e bile, “Go se kgwathe selo ka go toropokgolo yela, toropokgolo
yela e rogakilwego. Le se se kgwathe. Se tlogeleng se nnoši.”
103 GommeAkane o naganne gore o be a ka kgona go tšea phatša
ye ya gauta le go phela gabotse botse boka lefase ka moka, le
kobo ye kaone ya Babilonia. Oo, go boAkane ka dikampeng! Le
a bona? Eupša selo se rogakilwe, gomme se rogakilwe phethelela.
E sa le se rogakwa go tloga gona go Khansele ya Nicene, ka
Nicaea, Roma, e sa le se rogakwa ge e sa le. Eupša Modimo o
lesitše bokgopo go tlala, go fihla nako ya Baamoro e le kgauswi
le go phethagala.
104 Gomme bjale mang kapa mang ka kwešišo ya semoya,
elelwang, ke tšwelapele ke tsopola, kwešišo ya semoya, le ka
kgona go bona gore bokgopo bja setšhaba se bo a tlala. O
kgatlofetše le go kgatlofatšagape, le go kgatlofatšwa le go
kgatlofatšwa. Gomme bjale o a hlakanela, le go tšoena se sengwe
gape. Bokgopo bo a tlala. Ke nako ya khudugo, ke nako ya go
biletša ntle, go yaNageng ya tshepišo. E sego tshepišo, feela naga
ye nngwe ya go ya go yona; eupša Gae, Mileniamo, nako ya go
biletša ntle. Bokgopo bja setšaba se (go e ratha gape bošegong
bjo, Morena ge a rata) bo tletše. O tšhilafetše.
105 O re, “Ngwanešu Branham, setšhaba se o phelago ka go
sona?” Ee, mohlomphegi. Nnete. O re, “Bjalo ka modudi wa
United States, ga wa swanela go bolela seo.” Gona, Eliya o be
a se a swanela go bitša thogako godimo ga Israele, gomme yena e
le Moisraele nako yeo. Baprofeta ka moka ba be ba se ba swanela
go rogaka setšhaba seo ba bego ba le Baisraele ka fase ga sona.
106 Eupša ba boletše feela, e sego menagano ya bona beng,
eupša Lentšu la Morena. Le a bona? Go ya ka moo o gogago
tšhušumetšo ya gago go tšwa gona. Go ya le ka mo e tlago. Ge
e le kgahlanong le Lentšu, e tlogele e nnoši. Gomme ke kgopela
le ge e ka bamang go netefatša gore Seo se kgahlanong le Lentšu.
107 A Beibele ga e bolele, ka go Kutollo 13? Ke moo setšhaba se
se tšwelelago. Setšhaba se ke nomoro ya lesometharo, setšhaba
sa mosadi. Ke mosadi, ka Beibeleng. Mosadi o godimo ga khoene
ya rena. Ke setšhaba sa mosadi. Ke moo go bola ga mosadi go
thomegago, thomago, mo go felelago ntshe. Go bola go thomile
ka Edene, ka gosedumele Lentšu la Modimo. Mo ke mo go
phaphašitšego ntle bareri ba basadi le se sengwe le se sengwe
gape. Tšhila ya lefase e tšwa thwi ka Hollywood, setšhaba sa
go befabefi ka lefaseng; ditlhalo tša go fetiša, lefase ka moka
le beilwe mmogo. Le a bona? Gobaneng? Le tla hwetša ntle le
lengwe la matšatši a, Morena ge a rata. Le tla bona gobaneng,
selo se se rogakilwego se. Le tla kgona go bona bofofu bja selo se
sa tlhalo bjoo Sathane a bo gogetšego godimo ga mahlo a batho.
Re ka go iri ya go šiiša. Bofelo bja rena bo šetše bo le seatleng
bjale, ke a dumela. Ba bodile, bodile go fihla kgwekgweng.

108 O tšwelela ka go Kutollo 13, nomoro lesometharo. Gomme
elelwang, e phagametše godimo boka kwana, tokologo ya
bodumedi. Eupša e amogetše maatla go tšwa go sebata;
seswantšho boka sona. Gomme o boletše ka maatlataolo ohle,
le go dira tša go bola go swana le sebata se di dirilego pele ga
gagwe. Gona le a mpotša ga ya profeta ka setšhaba se? Seemo sa
Baamoro se kgauswi le go butšwa, gobane ba šetše ba šoma ka
go sona.
109 Gomme ebile le mopapa wa rena yo moswa, morero mogolo
wa gagwe ke go kopanya baena mmogo. Gomme, go leihlo la
tlhago, ke selo se se swanelago go dirwa. Eupša, ka mahlong
a Modimo, se kgahlanong le Moya wo Mokgethwa. Re ka se
tswakane le seo. Gomme kereke ye nngwe le ye nngwe e tla
biletšwa ka go mokgatlo wola. Tšwelang ka ntle ga selo seo, ka
pela ka mo le ka kgonago. Le tla tšea leswao la sebata, le sa tsebe
se le se dirago. Tšwela ka ntle ga sona.
110 Ke a holofela monagano wa semoya o kgona go swara seo. Ke
na le nnete le a dira. Eupša ke amakala, ntle kua.Go le bjalo, o ka
se kgone go etela setšhaba se sengwe le se sengwe. O ka kgona
go romela ditheipi go sona. Modimo o tla ba le tsela tsoko go
swara mogopolo wola ntle kua moo peu yeo e bjetšwego. Nnete.
Gomme ka pejana ge Seetša se e ratha [Ngwanešu Branham
o phapha diatla tša gagwe mmogo gatee—Mor.], e ile, e tšea
Bophelo. Boka mosadi yo monnyane sedibeng, o rile, “Bjona
šebole.” A Bo swara.
111 Tšwelang ka ntle ga selo seo. Se rogakilwe. “Se rogakilwe?”
Mpotšengmoo omotee o kilegowawa le go tsoga gape.Mpotšeng
o motee o kilego wa tsoga o sego wa ke wa wa. Kafao, le kgona
go bona gore selo se fošagetše. Go lokile.
112 Bokgopo bo be bo se bja tlala nako yeo, bja Baamoro, kafao
ba ile ba swanelwa ke go dikadika le go leta pele ga khudugo.
Eupša ge Baamoro ba hwetša bokgopo bja bona bo tladitšwe,
nako yeo fao go tlile khudugo ya semoya, goba khudugo ya
tlhago, go etapele batho go ya nageng ya tlhago, moo Baamoro
ba tlhago ba kilego ba dula, ba bitša yeo naga ya bona.
113 Gomme bokgopo bja Moamoro kereke ya leina bo ipitša
bonabeng “Kereke,” botelele bjo, go fihla bokgopo bja bona bo
le kgauswi le go phethagatšwa.
114 Go ne khudugo ye e tlago, moo Modimo a tla laetšago
gore mang ke mang; moo Kereke Yonamong, Monyalwa wa Jesu
Kriste, o tla hudušetšwa ntle, ka Nageng yeo e tshepišitšwego.
“Ka Ntlong ya Tate wa Ka go dintlokgoparara tše ntši, ka
lefelong le.” Ga wa swanela go ya Kua le go lwa boka ba dirile.
E šetše e lokišetšwe. Ge tabarenekele ye ya bodulo bja lefase e
phušulwa, re šetše re ne ye nngwe e šetše e letile, “Gore mo Ke
lego, le lena le tla ba fao.” Khudugo kgolo e batametše!

115 Šetšang ka mo Modimo a dirilego khudugo yela, seo A…
ditokišetšo tše A di dirilego, gomme ithute motsotso feela,
morago o lebelele go lehono. Go lokile. Hlokomelang, pele ga
khudugo ye, “Fao go tsogetše godimo fa—fa farao yo a bego a
sa tsebe Josefa.” Le a bona? Farao yo a bego a sa tsebe Josefa. “O
be a sa tsebe Josefa.” Josefa o be a emela eng? Karolo ya semoya
ka go khudugo ye ya semoya.
116 Fao go tsogela godimo bjale, “Rena re tokologo.” (“Mosadi
o ile a fepša nako, nako, le karolo ya nako.”) Eupša mafelelong
fao go tsogetše godimo jo—jo Jos-…goba farao mmušanoši yo a
bego a sa tsebe tokologo ya bodumedi, go ba kopanya mmogo. Le
se e dumelele go le feta. Fao go tlile nako mo go bego go le farao,
pele, o swanetše go tla.
117 Gommemekgatlo e be e phela ka lethabo la go huma, e phela
bjalo ka lekala la go hlomesetšwa, ka go morara wa kgonthe wa
Bokriste, eupša o sa no enywa dikenywa tša wona tša setlogo:
basadi, ba apere mafonokana; banna, bohlale, le go gana maatla
a Moya. Eupša, o phetše ka tlase ga leina la kereke ya Bokriste.
Ke morara wo o hlomeseditšwego. Eupša Molemi o tla kgauswi
bjale go thenela morara woo, bjalo ka ge A rile o tla dira. Ohle
ao a se nago kenywa a a ripša gomme a lahlelwa ka mollong
go fišwa.
118 Ke selo sa go befa go bolela, eupša Therešo dinako tše
dingwe e bonala go befa, bjalo ka ge ke sa tšwa go le botša,
ka fao Modimo a tšeago bana ga Gagwe go kgabola meetse a
go teba le mašabašaba a go thelela le dilo. O e dira ka tsela
yeo. Elelwang, pi—pi pitša e swanetše go thubja go ba ditshetla,
dišerefe, diripana tše nnyane go kgolokwagape le go šilwa gape.
Go lebega go ba selo sa go šiiša go e senya, eupša e swanetše go
dirwa bjalo, gore o dire pitša go dirwa gape, sebjana goba e ka
ba eng o e dirago.
119 “Go bile farao yo a tsogetšego godimo, yo a bego a sa
tsebe Josefa.” Gomme ao e bile mathomo a mathomo. Ao e bile
mathomo a khudugo. Gomme ge selo seo se thoma go bopega,
ka tlase ga ma—ma maatla a sepolitiki, se thoma go bopega,
Modimo o thoma go ba komana. Bokgopo bja Baamoro bo be bo
phethagala. Nako ye A go e tshepiša Abraham e be e phethagala,
gomme nako ya tlhakodišo e be e batametše.
120 Gomme Modimo o dumeletše farao go tsogela godimo, yo
a bego a sa tsebe Josefa, gomme Ramasese a tswalwa. Gomme
thwi morago ga Seti go tla Ramasese. Gomme Ramasese e bile yo
motee yola a bego a sa tsebe ditšhegofatšo tša Josefa. Gomme—
gomme o be a sa tsebe se lehlakore la semoya le bego le le. O
be a no ba sehlalefihlalefi sa dipolitiki, moo a kgonnego go tšea
Etiopia le tšohle tša dinaga ka moka, ka tlase ga maatla a sešole.
Gomme seo ke sohle a bego a se tseba, e be e le ma—ma maatla
a sešole.



20 LENTŠU LEO LE BOLETŠWEGO

121 Gomme ke a nagana, ge motho e ka ba mang e le wa semoya,
o kgona go bona se se diregago bjale. Re hwetša farao yo a sa
tsebego tokologo ya bodumedi. Ge mopresitente wa rena a tšere
ofisi ya gagwe, ga se a kgone go ena go seo, gore o be a dumela
go tokologo ya bodumedi.
122 Go reng ka letšatši le lengwe ge re bile le potšišo ye ya
kgethollo, tlase ka Borwa? Ge mmušiši yo wa—wa Alabama…
Ke a duma gore nka kgona go bolela le modiredi yola, Martin
Luther King yola. Monna a ka kgona bjang go ba moetapele,
gomme a etapele batho ba gagwe go ya ka molabeng wa lehu? Ge
batho bale e be e le makgoba, ke be ke tla ba tlase kua, ke apotše
jase ya ka, ke itiela bona batho. Ga se makgoba. Ke badudi. Ke
badudi ba setšhaba. Potšišo ya “go ya sekolong.”
123 Bona batho, ge ba ne pelo ye thata gomme ba sa tsebe dilo
tšeo, o ka se gapele ka go batho, dilo tša semoya, tše di itielwago
ka kua ka maatla a sepolitiki. Ba swanetše go e amogela, ba
tswalwe gape, gona ba tla bona dilo tše.
124 Eupša, monna yo, ge nka no kgona go bolela le yena; go
etapele batho ba bohlokwa bale, ka tlase ga leina la bodumedi,
go ya ka go molaba wa lehu mo a yago go bolaya dikete atiša ka
dikete tša bona!Ga ba…Bano hwetša le—le lehlakore la tlhago.
125 Monna yo, ngwanešu wa lekhalate, ge morusu wo mogolo
wola o etla ka Louisiana, ke be ke le kua ka nako yeo. Ge…Go
ne modiredi wa lekhalate, ngwanešu yo bohlokwa wa motšofe,
o eme ntle kua gomme a re, a kgopela sešole, “A nka bolela le
bona? Ke batho ba gešu.” Gomme modiredi yo wa go tšofala o
eme, ntle kua, a re, “Ke nyaka go bolela, mosong wo, ga se ka
tsoge ka ba le hlong ka mmala wa ka. Modiri wa ka o ntirile se
ke lego sona.”
126 Seo ke se Amo nyakago a dula a le. Yeo ke tsela ye A nyakago
motho yo mongwe le yo mongwe a dula a le. O dira matšoba
a mašweu, le matšoba a bolou, le mebala yohle ya matšoba. O
se ke wa a tswalanya. O se ke wa a hlakanya. O ya kgahlanong
le tlhago.
127 O rile, “Ga se ka tsoge ka ba le hlong ka mmala wa ka, go
fihla mosong wo.” O rile, “Ge ke bona batho ba gešu ba tsogela
godimo le go dira dilo tše ba di dirago bjale,” o rile, “go ntira go
ba le hlong ka bona.”

Ke naganne, “Modimo šegofatša segalontšu sela.”
O rile, “Le no ya go hlola bothata.” O rile, “Lebelelang dikolo

mo. Ge re be re se ne dikolo,” o rile, “go be go tla fapana. Eupša
ke mang a nago dikolo tše kaonekaone ka mo Louisiana?” O rile,
“A re tšeeng, mohlala, toropokgolo ya rena, Shreveport.” O rile,
“Go ne sekolo sa bašweu godimo kua, ke sekolo sa kgale. Ba re
agetše se sengwe. Ga ba ne sedirišwa setee, selo se tee sa bana
sa go bapala. Re ne jarata ya go tlala. Gomme ntle ga fao, ba re
agetše wo motona, wo mogolo, mogobe wa mabolo wa go thutela

wa bana ba rena. Gomme re ne barutiši ba bakaonekaone ba ka
hwetšwago.” O rile, “Gobaneng le nyaka go ya godimo kua, ge re
ne bokaonekaonemo?Molato ke eng ka lena?” o boletše.
128 Gomme bona batho, ba, “Haii!” Ba bolaya segalontšu. Lena
le fao, le a bona, tšhušumetšo ya go fošagala.
129 Bona batho e be e le makgoba. Ke banešu le dikgaetšedi tša
ka. Ba be ba le makgoba, ke tla re, “A re tšoenaneng le bona le go
ya go theoga go kgabola mokgotha le go ganana le selo seo.” Ga
semakgoba. Ke badudi ba ditokelo tša go swana yomongwe le yo
mongwe gape a nego natšo. E no ba sehlopha sa tšhušumetšo se
tla go tšwa heleng, go dira milione wa bona go bolawa. Ba thoma
borabela. Nnete, ke bjona. Ga se gabotse.
130 Banna le basadi ba ne ditokelo tša bona beng. Banešu ba
rena ba makhalate, le Majapane a rena, le ba basorolwana, ba
bašweu, ba baso, le e ka ba eng ba bego ba le, ga go phapano ka
go mmala wa bona, ka Modimo. Bohle re tšwa go motho o tee,
Adama. Eupša ge Modimo a re arogantše le go re fetola mebala
ya go fapana, a re duleng ka tsela yeo. Ge nkabe ke be ke le mo—
mo monna yo mosorolwana, ke be ke tla nyaka go dula ke le
Mojapane, goba Mochina. Ke be ke le mo—mo—mo monna wa
lekhalate, ke be ke tla nyaka go dula ka tsela yeo. Modimo o
ntirile ka tsela yeo.
131 Gabotse, go ne bontši kudu ka morafe wa makhalate tšeo
morafe wo mošweu o swanetšego go ba natšo. Ga ba ne go
tshwenyega. Ke ba semoya kudu. Go ne dilo tše sekete ka bona
tšeo motho mošweu a ka se kgonego go di kgwatha. Modimo o ba
dirile bjalo.
132 Ke mang a ka tsogego a opela go phala khwaere ya
makhalate? O ka hwetša kae digalontšu? Ke ba bone ba etšwa
dinageng morago kua, ba sa tsebe ke sefe, seatla se setona le
sa nngele. Mehlobo ye masometharo go ba masomenne ya go
fapana ya bona, gomme ba opela lefelong, mong o ema kua, o
re, “Ke no se kgone go e kgwatha.” O hlahlile dikhwaere lebaka
la mengwaga, gomme yo motee o tla ba oktife ya godimo, le fase,
le se sengwe le se sengwe. Ke rile, “Theetša yeo, go phethagala
feela, ebile le ka leleme la go fapana.” Ba filwe.
133 Eupša, le a bona, dilo tšohle tše di swanetše go direga, tšohle
ka baka la radipolitiki yo le mo hlaotšego ka metšhene ya lena
ya boradia.
134 Gomme letšatši le lengwe, ge mmušiši yola a eme kua, a
enišwa le go hlaolelwa ka ofising yela, ke batho, gomme potšišo
ya kgethollo go ya ka molaotheo ke, gore ye nngwe le ye nngwe—
ye nngwe le ye nngwe naga e ka kgona go tšea kgopolo ya yona
mong ka yeo. O be a sa tshwenyege, eupša o badile molaotheo,
o rile, “Bjale, sekolo se emela kgethollo.” Ba ne sekolo godimo
kua. Gomme feela bana ba babedi ba makhalate ba be ba nyaka

go tsena sekolo sela, ge ba ne kholetšhe ya bona beng. Eupša o
eme le go re, “Eng?” Ebile o badile molaotheo.
135 Ka gona ge go etla morago go moisa yo re nago nae godimo
mo, yo a sa tsebego Josefa, tokologo. O goga dibouto tša
makhalate a le, gomme ga a tsebe gore ke phathi ya republican
yeo e ba lokolotšego, lefelong la pele. Ba rekiša ntle ditokelo tša
bona tša tswalo, go selo se sebjalo ka seo, go ba etapele go ya
ka molabeng wa lehu, go laetša gore tshepedišo ye nngwe le ye
nngwe ya madirwa ke motho e swanetše go wa. Therešo tlwa.
GommeMna. Kennedy o dirile kati yela ya bosetšhaba, gomme a
romela banna bale thwimorago ka go sefahlego sa botatabo beng
ba eme kua ka tlase gamolaotheo. Seo se robilemolaotheo gape.
136 Ba rile, “Re ka se lwe. Aowa, mohlomphegi.” Le go re, “Ke
a holofela setšhaba se tla kgona go hwetša ntle gore ga re sa
phela gape ka tlase ga temokrasi, eupša ka tlase ga sešole sa
bobušanoši.”
137 Le tseba polelo ya kgale, “Gatee motemocrat wa borwa, ka
mehla.” Ga ke tsebe bjale. Uh-huh. Ka nnete motho o swanetše
go ba le kgopolo go lekanela go tsogela ka go se sengwe. Le a
bona? Tlogelang batho ba bohlokwa bale ba nnoši. Le se ba bolae
go ba tloša, tlase kua.
138 Boka mothaka o thuntše ngwanešu yola ka morago, bošego
bjo bongwe, ka sethunya sela, le bana ba gagwe ba bannyane
le mosadimogatša ka ntlong. Ga ke tshwenyege ke mang, ke
wa fasefase le yo monnyane. Ee, mohlomphegi. Ke rata go ba
moahlodi go molato woo, gatee. Uh-huh. Uh-huh. Go thunya
monna yola, a etla gae go mosadimogatša wa gagwe le bana.
Ke modudi, o na le tokelo go emela se a naganago gore se
lokile, monna wa go loka. Seswantšho ka go kgatišobaka ya
Life, mošemane yo monnyane yola a llela papagwe. Gomme
legwaragwara tsoko ntle kua, la mo thunya ka morago, go
khukhunetša.
139 Seo ke se o se hwetšago ge o gana Kriste. Yeo ke nnete. Fao
ke mo setšhaba sohle se fihlilego, gohle ka tlase ga dipolitiki. Ke
dihlong tše bjalo, eupša ke seo re se nyakilego. Re se netefaditše
ka go dikgetho tše.
140 Morwa wa ka yo monnyane o rile go nna, mosong wo, “Papa,
botate ba baeti, ge ba be ba etla godimo mo, a bohle e be ele ba
kereke ya leina ye e itšego ye? A bohle ba be ba…” O rile, “Ba
be ba apere dijase tše kgolo?”
141 Ke rile, “Aowa, hani. Ba tlile mo bakeng sa tokologo ya
bodumedi. Seo ke se ba se tletšego mo, go tšwela ntle ka ntle
ga dilo tše bjalo ka tšeo.” Le bone mo e fihlilego bjale? Go laetša
gore mebušo ye yohle e swanetše go wa.

Ke swanetše go hlaganela.

142 Selo se tee, ke rapela gore Ngwanešu Martin Luther King o
tla tsoga ka pejana ka nnete. O rata batho ba gabo; ga go pelaelo.
Eupša ge feela a ka no bona moo tšhušumetšo ya gagwe. Go tla
dira botse bofe ge o ile sekolong, milione wa lena o robetše ka
kua, o hwile? A e ka no se be, go ya sekolong, go no swana? Bjale,
bakeng—bakeng sa tlala, ge e be e le selo se sengwe, makgoba,
monna o be a tla ba mohwelatumelo go neela bophelo bja gagwe
bakeng sa taba, taba ya maswanedi, gomme e be etla ba taba
ya maswanedi. Eupša go no ya sekolong, ga—ga ke e bone. Le
a bona? Ga ke nagane Moya wo Mokgethwa o dumelelana le
yena, le gatee, ka seo. E dirile batho go ferekana godimo, ka go
sehlopha sa mašata, le a bona.
143 Go no—go no swana le geHitler a dirile, godimo ka Jeremane,
go ba etapele thwi go ya kamolabengwa lehu, wonaMajeremane
a bohlokwa. Gomme ba robetše ka bilione, goba dimilione, ba
hlatlagane godimo kua godimo ga bona seng.
144 Gomme seo ke selo sa go swana tlwa. Gomme elelwang, kemo
theiping. Le tla e bona, morago, mohlomongwe morago ga ge ke
sepetše. Seo ke tlwa se yago go direga. Bona batho ba bohlokwa
ba tla hwa tlase kua, boka dintšhi. O thoma borabela, bobedi
bašweu le makhalate ba tla lwa gape, le go hwa boka dintšhi.
Gomme le na le eng ge yohle e fedile? Sehlopha sa batho ba
go hwa.
145 “Eupša fao go tsogetše godimo farao yo a bego a sa tsebe
Josefa.” Selo sa go swana lehono, monna o tsogetše godimo le go
tšea keno ka—ka White House, yo a ka se enego go keno ye, a ka
se tšee keno yeo gore o dumela go tokologo ya bodumedi.
146 Mopapa yo moswa yo o reng? Yo motee…O ne dilo tše nne.
Se tee sa tšona, ke go kopanya Protestant le Katoliki mmogo.
Gomme go motho e ka ba mang yo bohlale, seo ke selo sa go
dirwa. Eupša go ya ka Beibele, ke selo sa go fošagala go dirwa.
Gomme Beibele e rile ba tla dira seo.
147 A re yeng kgojana gannyane. Ka nako ye, Ramasese, ka
Egepeta, o be a gola. Maatla a gagwe a a gola. Monna wa tlhago,
Ramasese, o be a gola.
148 Monna wa tlhago, molwalekriste, o a gola bjale. Ka
dipolitiki, o šetše a fihlile White House. Ka go bodumedi, o
ne batho bohle ba belaela, go fihla gabotse ba e rata. Gomme
baetapele ba kereke ya leina, ka go diragala kereke ye nngwe le
ye nngwe e lego ka setšhabeng, e šetše e le ka go mokgatlo wa
dikereke. Ramasese o a gola. Gomme tšohle di kopana mmogo,
gomme seo ke se di tla bago naso. Gomme e dira eng? E dira
maatla, sebata go no swana le sa pele.
149 Ka gona go ne tlaišo e tla godimo ga bohle bao ba ka se
kopanego le yona, le kiletšo. Go tla ba thari nako yeo. O šetše
o tšere leswao. O se ke wa re, “Ke tla e dira nako yeo.” Bokaone
o e dire bjale. Ramasese o be a gola.

150 Eupša elelwang, ge Ramasese a be a golela ka maatleng, ka
Egepeta, Modimo o be a ne Moshe ka lešokeng. O be a gola, le
yena. Ramasese o be a ne tshepedišo ya sepolitiki. Modimo o be
a ne tshepedišo ya semoya, ka tlase ga moprofeta, a le komana
go tla tlase, go bolela le batho.
151 Bobedi di a gola gape. E tla ba makgaolakgang, le lengwe
la matšatši a. Nako ga e kgole kudu ge fao go tla tla
makgaolakgang. Bjalo ka tlhago…Bjalo ka ge Lengwalo le re,
“Tša tlhago di kaya tša semoya.” O ka se kgone go tloga go yona.
Šeo fao. E thwi pele ga mahlo a gago. Ke Therešo. Lebelelang
Kereke bjale, e bitša ntle, e tla kamaatleng.MoyawoMokgethwa
o tla fase, diphiri tša Modimo di utollwa le go bewa ka lenaneo.
Le a bona? Gomme thwi mo, o šetše a le kaWhite House. Gomme
Kereke e ikgoga Yonamong mmogo, amene, e sego kereke ya
leina; go tšwela ka ntle ga ditlemo tša makgopo, kgole go tloga
go Baamoro, batho ba ba lokologilego. Oo!
152 Modimo o be a ne Moshe, moprofeta yo a bego a tlile go ba
wa Gagwe. Le ge a be a šetše a profetile, gomme a nefetaditše
gore o be a rereša, eupša efela o be a le sekolong sa lešokeng, a
utilwe kgole go tloga go lefase ka moka. Eupša o be a tsenywa
sekolo, a hlahliwa, ntle ka lešokeng.
153 Manaba a tla šišinya, kamehla, tshepedišo ya gagwe. Gomme
gosedumele go tla e amogela, gobane lenaba ke leswao la
bohlale.
154 Bjale, elelwang, go a mabedi feela. Le se lebale se. Go ne
maatla a mabedi feela. A matee ke maatla a semoya, a Moya
wo Mokgethwa. A mangwe ke a diabolo, a šoma ka maatla a
bohlale. Ka gore, fao ke mo a tsenego, ka serapeng sa Edene, ka
maatla a bohlale, go dira Efa go dumela ka go kgopolo ya bohlale,
kgahlanong le Lentšu. Go no ba pepeneng kamo e ka kgonago go
ba, digotlane di ka kgona go hwetša seo. Le a bona? Le a bona?
Gomme yeo ke tsela ye e bego e le, tsela yohle go theoga.
155 Še yona, ka Egepeta, mosong wo. Go ne maatla a bohlale a
šoma ka go Ramasese, go mo tliša godimo go maatla. Gomme a
mo tsošetša godimo, yo a sa tsebego tokologo go lesa se Josefa a
dirilego, se kereke e se dirilego mathomong.
156 Gomme bjale re bona selo sa go swana, maatla a bohlale a
logagana magareng ga dikereke, gomme a phagamiša godimo
hlogo ya kereke yeo e sa tshwenyegego ka se Beibele e se
boletšego. Ba ne tshepedišo ya bona beng. Ga se se Beibele e se
boletšego. Ke se kereke e se boletšego. GommeMoprotestant a ba
logaganetše thwi ka go seo, go fihla dihlopha tšohle tše nnyane
tša bona, boka se, “Gabotse, nnete. Gabotse, ke a tseba E bolela
Se, eupša ke tla go botša, wonamatšatši a fetile.”
157 “Sebopego sa bomodimo, le go gana maatla.” Lengwalo le
lengwe le le lengwe kaBeibeleng le šupa ka go otlologa gowona.

158 Bjale le a bona gobaneng ke nyaka go gatiša ye go e romela
go batho. Iri e fihlile. Therešo e swanetše go tsebja. Khudugo e
batametše. Le a bona?
159 Ka—ka karolo ya bohlale e lebega go phethagala. Gomme e
phethagetše, ke tlwa; eupša, ya go phethagala, tšhušumetšo ya
Sathane.
160 Gomme ka gona, nako yohle, gore, Ramasese yo bohlale yo o
be a gola le go tla godimo teroneng. Gomme elelwang, o tsogetše
godimo bjalo ka ngwanabo Moshe, le a bona, ngwanabo Moshe.
Yo motee wa bona o ile a swanelwa ke go tšea setulo sa bohlale,
feela boka Josefa go baena ba gagwe. Gomme ba dirile eng ka
Josefa yo monnyane? Ba mo rakile go tloga go Lentšu. Lentšu ke
Modimo. Gomme ba rakile Lentšu, le go amogela thutotumelo.
Gomme bjale thutotumelo e goletše maatleng.
161 O Modimo, dira batho ba go bona seo! Nka kgona bjang go
šomiša segalontšu sa go feta? Nka kgona bjang go e dira e be
pepeneneng e ka ba efe ka Mangwalo, ka tlase ga tšhušumetšo
ya Moya woMokgethwa, gore re mo?
162 “Oo,” o re, “gabotse, bjale, ge yeo e etšwa go Mopapa John,
gobaMopapaSemangmang, goba PišopoSemangmang!”

A le a bona gore Modimo o tšere yo monnyane, wa go se be
bohlokwa modulaleganateng?

Le re, “Yohle e ka kgona bjang go ba phošo?”
163 Modimo o šoma ka motho ka motho, e sego le dihlopha. Ka
motho ka motho; Modimo a hwetša ba Gagwe—Gagwe, a hwetša
ba Gagwe. Selo se nnoši A bego a swanetše go ba le sona ke
monna o tee A bego a ka kgona go šoma ka yena. Seo ke sohle A se
nyakago kemonna o tee. O lekile go ba hwetša, go kgabola lebaka
le lengwe le le lengwe. GeA ka kgona go hwetšamonna yomotee!
O hweditše monna yo motee ka matšatšing a Noage! Monna yo
motee ka matšatšing a Eliya! Monna yo motee ka matšatšing a
JohaneMokolobetši.Monna yomotee feela ke sohle A se hlokago.
Ka matšatšing a baahlodi, O lekile go hwetša monna o motee,
Simisone, a mo fa maatla a magolo, eupša o a rekišitše ntle go
mosadi le go foufatšwa. Ke baahlodi; go be go se bjalo. Modimo
ke Moahlodi. Le a bona?
164 Le a bona, lehono, O leka go hwetša monna yo motee yo
A ka kgonago go mo hwetša ka seatleng sa Gagwe, yoo a tla
bolelago Therešo, yoo a tla hlokago boi ka yona, yoo a ka se
gogego matswele, yo a ka se bego wa thutotumelo; monna yo
motee A ka kgonago go mo swara ka seatleng sa Gagwe le go
laetša Lentšu la Gagwe le a phela, le go laetša Yenamong o a
phela. Ke a dumelaAka kgona go beamotho yomobjalo komana.
Ke a dira. Ke a e dumela. Ke no be ke…dumela Beibele go
lekanela, go dumela gore A ka kgona go e hwetša, yeo ke nnete,
yo a ka bolelago Therešo.

165 Morago ga lebakana, re hwetša ntle, morago ga go ya go
kgabola dikolo tše tšohle. Bjale šetšang. Lenaba le šišinya se
sengwe, monagano wa bohlale, ka gobane lenaba le šoma ka
mahlale. Gomme monagano o tla dule fase wa e fa mabaka, le go
re, “Bjale, emamotsotso feela. Ga go bjalo, gore khansele…”
166 Ke boletše le monna letšatši le lengwe, gomme o rile,
“Lebelela, Billy!” O šomela Public Service Company, monna yo
mokaone. Gomme o rile, “Ke nyaka go go botšiša se sengwe.” O
rile, “O Moirish.”

Ke rile, “Ee, mohlomphegi.” Ke rile, “Ke mohuta wa hlong
ka yona, eupša, efela, ke yena.”
167 Gomme o rile, “Gabotse,” o rile, “a ga o tsebe gore ka
kgonthe, ka kgonthe o swanetše go baMokatoliki?”
168 Ke rile, “Ke yena, uh-huh, mokatoliki wa setlogo, uh-huh.”
Le a tseba, Kereke ya pele e be e le Kereke ya katoliki.
169 Le bonamo e fihlilego, lehono? E thomile ka Pentecost, eupša
mokgatlo o e beile mo e lego bjale. Lebelelang Pentecost, e tla
morago thwi le go kgatlofatša le go dira selo se kereke ya pele ya
Katoliki e se dirilego. Gomme ba nyakile go ba bokgole lehono
bjalo ka bona, mo ba bego ba le mengwaga ye dikete tše pedi.
Gomme mengwaga ye masometlhano e ba tlišitše e nyakile go ba
go yona. Le a bona?
170 O rile, “A ga o dumele gore ge sehlopha sa menagano ya
mohlakanelwa,” ke lena fao, “se dula mmogo le go fahlela se
sengwe, gomme sehlopha sohle se kgona go dumelelana, a ga
o nagane ba tla no ba gannyane…Gobane, ke tla go go kwa o
rera,” o rile, “eupša ke ganana le wena.”
171 Gomme ke rile, “Tsela e nnoši ye o ka kgonago go netefatša
gore kganano ya gago ke ya maleba, ke go e netefatša ka
Beibele.”

O rile, “Beibele ga e ne go dira selo le yona.”
172 Ke rile, “Go wena, E ka no se ke. Eupša, go nna, yohle E dira
le yona. O a bona, Ke Lentšu.”
173 Gomme o rile, “A ga o nagane sehlopha sa menagano ya
mohlakanelwa e dutše mmogo, e ka kgona go rereša kudu, le
go ba le nnete go ba therešo, go feta yo monnyane feela, moisa
wa go se rutege boka wena?” Gomme ke rile… “Gabotse,” o
rile, “ke taba mang o ka bolelang e ka ba eng kgahlanong le yela
bei-…goba kgahlanong le ya rena—ya rena kereke? Ge, go bile,
go theoga go kgabola lebaka, ge ba bile le khansele ya kereke ya
pele, bjalo ka ge o boletše ka yona, kua bošego bjo bongwe…”
ge a kwele wo, mabaka a kereke, wa khansele ya mohlakanelwa
e kgobokane ka Nicaea, Roma, le go bopa kereke ya Katoliki
ya Roma. O rile, “A ga o tsebe go be go le banna ba dikete, ka
moya, bannabarongwa ke Modimo ba dutše ka go khansele yela?
Gomme a ga o nagane gore monagano wa bona o be o tla ba

kudu ka tlase kudu ga go tsebeng thato ya Modimo, go feta wa
gago tlase mo, morago ga ge Modimo a netefaditše go kgabola
mengwaga ye dikete tše pedi gore kereke yela e a rereša?”
174 Ke rile, “Yena ga se a tsoge a e netefatša.” Ke rile, “Ge kereke
yela e le Kereke ya Modimo, a nke re e bone e tšweletša boka
Kereke ya pele e dirile nako yela. A nke re e bone e tšweletša
dilo tše ba di dirilego lefelong la pele. Ge, ebile le Beibele e a
bolela, go re, ‘Ebile le thaetlele ye nnyane goba khutlo e tee e ka
se šitwe go tšwa go Lona.’ Gomme O rile, ‘Mang kapa mang a
ka tlošago Lentšu le tee go tšwa go Le, goba a oketša lentšu le
tee go Lona, karolo ya gagwe e tla ntšhetšwa ntle,’ e ka ba gore
ke khansele ya mohlakanelwa goba eng e lego yona, ‘go tšwa go
Puku ya Bophelo.’ O fedile.”

O rile, “Billy, o no ba mohlahlathi.”
175 Gomme ke rile, “Gona, ke a thanka, nako ye nngwe ka go
serithi se segolo sa Israele, ge ba be ba aroga boka Protestant le
Katoliki di le lehono, Israele e be e nyaka go dule e le Israele.”
Eupša ke rile, “Re hwetša ntle ba be ba ne kgoši ya go bitšwa
Josafate, monna wa go loka yo a bego a leka go boloka me—me—
me melao ya Modimo. Eupša ba be ba ne yo mongwe godimo
mo a bitšwago Ahaba, yo a nyetšego mosadi, dipolitiki, a leka
go hwetša segwera le setšhaba se sengwe, gomme a nyala yo
mongwewa barwedi ba bona, Isebele, gomme amo tliša ka go…
magareng ga batho baModimo.” Selo sa go swana se re se dirago,
le go tliša ka gare. “Gomme a ba mmuši; a dira Ahaba go bolela
se, le go dira Ahaba go bolela sela.” Selo sa go swana ba se dirago
bjale. Gomme ke rile, “Makgaolakgang a etla.”
176 Ba be ba nyaka go kopanya bobedi dikereke mmogo, bjalo ka
ge ba leka go dira bjale. Gomme—gomme go Ahaba…Gomme
ebile le go Josafate, monna wa mokgatlo, o rile, “Ee. Seo se tla
ba kaone. Batho ba gago ke batho ba ka. Bohle re Bakriste.
Bohle re badumedi. A re beng mmogo.” Eupša ge a fihla tlase
go makgaolakgang, o rile, “A ga o nagane re swanetše go ya
thapelong ka ye. Re swanetše go botšišaMorena.”

Gomme o rile, “Ee,” go boletše Ahaba.
Kafao o rile, “Ke tla go botša eng. A re hwetše moprofeta wa

Morena.”
177 Eupša, le a bona, Ahaba o be a ne tshepedišo a bego a nagana
e be e le ya Morena. O rile, “Ke ne makgolonne a bona, ba tsene
sekolo le go hlahliwa.” Gomme ba tleleima go ba baprofeta ba
Bahebere, bjalo ka ge sehlopha sa bodiredi se dira lehono.
178 Gomme ba ba tlišitše ntle, le go ba botšiša potšišo malebana
le di—di dipoelo tša ntwa. Gomme yo mongwe le yo mongwe wa
bona ba tlile mmogo le go kopana, go no swana le khansele ya
mohlakanelwa e dira lehono, gomme ba tlile godimo le potšišo.
“Eya godimo. Morena o na le wena, ka gore naga yela ka therešo
ke ya rena. Gomme kgoromeletša Basiria ka ntle ga mola, goba

Bafilisita. Ba kgoromeletše ntle, gobane naga ke ya rena.” Seo se
kwagala gabotse kudu. Le a bona?
179 Eupša, efela, tlase ka pelong ya Josafate, se be se sa kwagale
gabotse. O rile, “Ke a tseba o ne makgolonne ba ba hlahlilwego
gabotse badiredi ba mohlakanelwa kua. Gomme bohle ke ba
molomo wa lehlabula, go fihla ebile ba dirile para ya dinaka tša
tshipi gomme ba re, ‘GO RIALOMORENA.’ Eupša a re ka kgona
go hwetša yo motee yo mongwe?”
180 O rile, “Se leseng kgoši a bolela bjalo,” radipolitiki o rile,
“Se leseng kgoši a bolela bjalo, ka gobane banna ba ke banna
ba ba hlahlilwego. Ke ba hlahlile, nnamong.” Yeo ke yona. Le
a bona? Yeo ke yona. “Ke hlahlile banna ba. Eupša, go ne yo
motee gape, eupša ke mo hloile.” Le a bona? O rile, “Yoo keMika,
morwa wa Jamila, eupša,” o rile, “ke mo hloile. Ga se selo eupša
legwaragwaramagareng ga bona. Kamehla o a ba tlhatlhamolla.
Ka mehla o mpotša gore ke a foša. Lebelela mmušo wa ka.” Ya, o
lebelele, lebelela tlhakahlakano ye o bego o le ka go yona.
181 Lebelela kereke ya gago ya leina, lehono, “E ne sebopego sa
bomodimo eupša e gana maatla a bjona.” Le a bona? Oo, o ka no
ba milione go feta, le sekete go feta, le banna ba ba hlahlilwego
bokaone kudu, eupša o mo kae ka Moyeng? Maatla a gago a kae,
a bego a le ka go Simisone, ge a be a eme kua, bjalo ka ge ke
boletše letšatši le lengwe? Ka sebopego sohle se segolo sa gagwe
kua, le hlale ye nngwe le ye nngwe ka kua, eupša go se Bophelo
ka go sona. Moya o be amo tlogetše. O be a se ne thušo. Segotlane
se sennyane se mo hlahla tikologong; mahlo a go foufala, ka baka
la mosadi tsoko. Go swana le ka mo kereke e lego, lehono, e
hlahliwa tikologong ke dipolitiki, dipišopo, bagolo, le mehuta
yohle ya dilo. Banna ba goga mahlaka, go hwetša se sengwe ka
go kefa ya bona, le se sengwe le sengwe. Re kae? Kafao ge re etla
go lefelo le…
182 Ba ile ba roma gomme ba tliša Jamila, goba mo…e sego
Jamila; eupša Mika, morwa wa Jamila. Ba roma le go mo tliša.
Gomme o profetile le go ba botša gore Ahaba o be a tla bolawa
ge a be a ka ya godimo kua.
183 Gomme pišopomogolo yola a mo gitla ka molomong. O be
a botega ka yona. O rile, “Moya wa Modimo o ile kae ge O
ntlogetše?”

O rile, “O tla bona.” Uh-huh. Uh-huh.
184 O rile, “Mmeeng ka kgolegong. Mmeeng ka kgolegong ya
ka garegare. Mo fepeng ka borotho bja mahloko, le meetse a
mahloko. Gomme ge ke boa morago ka khutšo,” o rile, “ke tla
šomana le moisa yo.”
185 Gomme, Jamila, ka go tseba gore o be a lokile le Modimo!
Gobaneng? Pono ya gagwe e be e bapela le Lentšu. O be a le
moprofeta. Gomme moya wa gagwe le pono ya gagwe e be e le

tlwa le moprofeta, Eliya. O rile, “Ge o ka boa, le neng, gona
Modimo ga se a bolela le nna.”
186 Bjale, ke rile go moisa yo, “E be e le nnete, moo khansele ya
mohlakanelwa ya banna ba makgolonne ba bego ba hlaotšwe e
dutše mmogo, e hlaotšwe ke banna, goba legwaragwaga le tee le
lennyane le hlaotšwe ke Modimo?”

“Gabotse,” o rile, “gabotse, o tla tseba bjang phapano?”
187 Ke rile, “Morago go Polane!” Re tseba bjang go aga moago
ntle le ge go le polane?
188 Ge ba ka be ba eme motsotso, le go hwetša gore moprofeta
yola, Eliya, o rogakile Ahaba, le go re, “Dimpša di be di tla
latswa madi a gagwe.” Gomme di dirile. O be a ka kgona bjang
go šegofatša se Modimo a bego a se rogakile?
189 O ka kgona bjang go šegofatša e ka ba eng yeo Modimo a e
rogakilego? Tšwela ka ntle ga selo. Eya kgole le sona. Etla ka go
Kriste. Amene.
190 Bjale hlokomelang. Eupša, lenaba le tla šišinya. Lenaba le
tla ikemišetša selo, la se lokiša, gomme mogopolo wa bohlale o
re, “Seo ke nnete!”
191 Moo ke mo ngwanešu yo bohlokwa yo a bego a le gona.
Monna yo, o rile, “Go lebega o ka re…Lebelela mo. O a tseba,
gore, ge rena bohle re ka ba mmogo, bjalo ka kereke e tee, a ga o
nagane re tla ba kaone kudu go feta go šwalalana ka tsela ye re
lego bjale?”
192 A seo ga se kwagale go hlaka, ge Maprotestant ohle le
Makatoliki ba ka kgona go tla mmogo go lefelo la go swana?
“Eupša babedi ba ka kgona go sepela mmogo bjang ntle le ge ba
ka dumelelana?” Le ka kgona bjang, ge sehlopha se tee mo se sa
dumele go phodišo, se sengwe se re ba a dumela, yo mongwe o e
bea go nako ye nngwe morago? Ba bangwe ebile ga ba dumele
Beibele. Gomme bea tšeo mmogo, o na le eng? Modimo ga se
mothomi wa kgakanego.
193 Pele Modimo a be a ka kgona go bea Kereke ya Gagwe ka
lenaneo, ba letile matšatši a lesome le mašego, go fihla bohle
ba eba “ka lefelong le tee, ka mmero o tee.” Gomme fao go
tlile Moya wo Mokgethwa bakeng sa boetapele, e sego khansele
tsoko ya mohlakanelwa. Le a bona? Ke a holofela le swara se.
Hlokomelang.
194 Yoo kemosedumele, mohlokapotego go Lentšu laModimo, yo
a sa hlokomelego se Lentšu le se bolelago, eupša o hlokomela go
fa mabaka ga gago mong. Seo ke se Efa a se dirilego, ka lefelong
la pele. O itshamile godimo ga go famabaka ga gagwe.
195 Sathane o rile, “Bjale, lebelela mo. A ga e hlake? Ke a tseba
Lentšu le bolela Seo. Eupša, ema motsotso, a ga e hlake gore—
gore o tla ba kaone kudu ge o tseba go loka le go fošagala?”



30 LENTŠU LEO LE BOLETŠWEGO

“Gobaneng, ee.” Ka gona o e tšere. Le a bona? Nnete.
196 Yeo ke tsela le go fa mabaka. Bjale, gosedumele ka mehla go
tla ya go fengmabaka, eupša tumelo e ka se go kgwathe.
197 A go be go ka se hlake go tatawešu; yo go tšwa go yena e lego
tatago tumelo ya rena, Abraham, yo re lego bana ba gagwe ka
“ka go Kriste.” A go be go ka se hlake gore mosadi wamengwaga
ye masometshela tlhano bogolo, gomme o be a phetše le yena,
gohle ge e sa le a be a le mosetsana, o be a sa kgone go ba le
lesea? Gomme ge a be a le mengwaga ye lekgolo bogolo, goba
masomesenyane, gomme yena lekgolo, gomme go sa fele go se
lesea. A go be go ka se be lebaka, sehlopha tsoko se segolo
sa dingaka le saense sa fa Sarah tlhahlobo? Sa re, “Gobaneng,
popelo ya gagwe e omile. Ditšhika tšamaswi di omile, mengwaga
ye masomenne ya go feta. Pelo ya gagwe, mengwaga yeo, a ka se
kgone go ya ka go lešoko.” Gobaneng, e no bamabaka.
198 Eupša Abraham o a ganne. “A se ke a tekateka go tshepišo
ya Modimo, ka gosedumele. Kgahlanong le go fa mabaka, a se
tekateke go tshepišo ya Modimo, go sa kgathale e be e le eng.
Kagore o—o tšere Modimo go ba wa go kgona go dira se sengwe
le se sengwe A rile O tla se dira.”
199 Bjale, bana ba Abraham ba kae mosong wo? Lena badiredi
le boifago, le boifa, borotho bja lena le meetse, mo mokgotheng,
ge le tlogela Babilonia yeo. Tumelo ya lena e kae? Dafida o rile,
“Nkile ka ba moswa, gomme bjale ke tšofetše. Ga se ka ke ka
tsoge ka bona moloki a tlogetšwe, goba Peu ya Gagwe e kgopela
borotho.” Le se ke la boifa. Dulang therešo goKriste.
200 Eupša gosedumele go tla swara lebaka. Seo ke se go se
dirilego. Bjale le a e hwetša? Gosedumele go itshama ka go
mabaka, dilo tša letšatši la bjale. Tumelo e ka se e dire.
201 Tumelo e lebelela go Lentšu. Eupša tumelo e ipea yonamong
godimo ga Leswika la go se šuthe, Lentšu la Modimo la
Gosafelego. Amene. Tumelo ga e lebelele go lebaka. Ga ke
tshwenyege o kgona go laetša gakae gore go tla ba kaone. Ge
Lentšu le re “aowa,” tumelo e khutša go seo. Leo ke lefelo
lekgethwa la go khutša la tumelo.
202 Ke nyaka go go botšiša wena Molutheran, mosong wo, lena
Mabaptist, le wena Mokatoliki, le lena, e ka ba eng le lego, lena
batho ba dikereke tšamaina go dikologa lefase. O ka kgona bjang
go bea tumelo ya gago godimo ga kereke ya gago ya leina, mola e
le kgahlanong le Lentšu? O na le mohuta mang wa tumelo? O na
le maatla a go fa mabaka, gomme e sego tumelo. “Ka gobane
tumelo e tla ka go kwa,” go kwa khansele ya mohlakanelwa?
A o ka tsoge…O rile, o ka no hwetša yeo ka Almanaka Ya
Letšatšilamatswalo La Bahumagadi Ba Batšofe, eupša o ka se
tsoge wa e hwetša ka go Lentšu la Modimo.
203 “Tumelo e tla ka go kwa, gomme go kwa ka Lentšu la
Modimo.” Amene. Mpotše monna yo motee a ka kgonago go

bolela eng kapa eng kgahlanong le Leo, gomme a re ke Lentšu
la Modimo. Ge, “Magodimo le lefase di tla feta, eupša Lentšu
lela le ka se ke.”
204 Tumelo e hwetša Lentšu go ba lefelokgethwa la yona la
go khutša. E sepela thwi godimo ga ntlhora ya Leswika lela
la Gosafelego, Kriste Jesu, Lentšu, le go robala fase fao le go
khutša. A nke diphefo di ngautše. A nke madimo a šikinye. O
bolokegile, go ya go ile. O khutša thwi kua godimo ga Lentšu lela.
Moo ke mo tumelo, tumelo ya mmapale ya Mokriste, e khutšago.
Lefelo la go khutša ke Lentšu, ka gobane e a tseba gore Modimo
ka mehla o tla inetefatša Yenamong go ba yo mogolo, godimo ga
le lengwe le le lengwe la manaba a Gagwe. Ga go kgathale go
lebega gampe bjang, gomme lenaba le tla bjang ka gare, gomme
go bonala bjang o ka re o a fenngwa, tumelo e sa no tseba.
205 Bjale, go lena batho ba go babja, oo, ke rata bjang go gapela
ye gae! Ge o swara tumelo yela, gore o ya go fola; a mangwe
le a mangwe—a mangwe le a mangwe maemo, se sengwe le se
sengwe gape, maswao ohle, dika tšohle di ka šupa gore o a hwa,
o ka se tsoge wa šutha! Lefelo la yona la go khutša le ka go
lefelokgethwa la Lentšu la Modimo, ge tumelo, ya mmapale e
ipea yonamong fao. E se go tumelo ya maitirelo bjale; tumelo. E
se go kholofelo; eupša tumelo. Kholofelo e ntlemo, go holofela e
be e le ka gare. Tumelo e šetše e le ka gare, e lebeletše ntle, le go
re, “E diregile.” Le a bona? Yeo ke tumelo. Fao ke mo tumelo e
hwetšago lefelo la yona la go khutša, ka gore e a tseba Modimo a
ka se tsoge, a tsoge a dumelela lenaba go otlela godimo ga ntlhora
ya Gagwe. Yena ga se a tsoge. Tumelo e tseba seo, kafao, ga go
kgathale selo se be se lebega eng.

Noage o tsebile areka e be e tla phaphamala. Le a bona?
Nnete e dirile.

Daniele o tsebile gore Modimo o be a tla kgona go tswalela
molomo wa ditau.

Bana ba Bahebere ba tseba gore Modimo o be a ka kgona go
emiša mollo.
206 Jesu o tsebile gore Modimo o be a tla kgona go Mo tsošetša
godimo gape, gobane Lentšu le rile, “Nka se tlogele soulo ya
Gagwe ka heleng, ebile Nka se tlogele Mokgethwa wa Ka yo
Motee go bona go bola.” O tsebile go bola go tsena ka gare ka go
diiri tše masomešupa pedi. O rile, “Mo matšatšing a mararo Ke
tla tsogela godimo gape.” Le a bona? E tšere lefelo la yona la go
khutša la Gosafelego ka go lefelokgethwa la Lentšu la Modimo,
gomme moo e eme.
207 Go fa mabaka go tla leka bokaone bja gona go lemoga,
“Gabotse, tshepedišo ye e tlemega go ba ye kaone. Ye ke Yeo.” E
lebega bokaone ka gobane e lebeletše ka monagano wa bohlale.
O ka netefatša go fa mabaka.

208 Eupša o ka se kgone go netefatša tumelo. Gobane, ge o ka
kgona go e netefatša, ga e sa le tumelo. Eupša tumelo e tseba
feela Lentšu le tshepišo, gomme e lebela go selo se o sa se bonego.
“Tumelo ke kgonthe ye e tiilego ya dilo tše di holofetšwego,
bohlatse bja dilo tše di sa bonwego.” O ka se kgone go fa mabaka.
Nka se kgone go netefatša ka fao e tla dirwago. Ga ke tsebe eya
go dirwa bjang. Ga ke e tsebe, eupša ke a e dumela. Ke a tseba
gore go bjalo, ka gobaneModimo o boletše bjalo. Yeo e rarologile.
209 Ke lebaka leo ke tsebago gore Ye ke nnete. Ke a tseba Lentšu
ke nnete. Ke a tseba Molaetša ke nnete, gobane O ka go Lentšu.
Gommeke bonaModimowa go phela a sepelamagareng gaLona,
go netefatša. Re kamo go khudugo, therešo ka nnete.
210 Ebile le lehu lonamong le ka se kgone go šikinya tumelo.
Banna ba no ema thwi ka lehung, ka go…thwi ka sefahlegong
sa lehu, gomme ba goelela phenyo ya tsogo. Paulo, “O lehu, lebola
la gago le kae? Lebitla, phenyo ya gago e kae?” Le a bona? “Ka
gobane, Kriste o tsogetše godimo, gomme bao ba lego ka go
Kriste ba tla tla pele le Yena ka go Tleng ga Gagwe.” Le a bona?
O ka se kgone go e fetola. Ya.
211 Tumelo e dira Lentšu la Modimo lefelokgethwa la yona la
khutšo ya yona yaGosafelego. E robetše ka go Lentšu laModimo.
Hlokomelang, gape.
212 Bjale, re sa no ba le botelele nthatha kudu, e ka ba
metsotso ye masomepedi tlhano, ge le—ge le sa tshwenyege.
[Phuthego e re, “Amene.”—Mor.] Ke—ke nyaka go išapele theipi
ye, motsotso feela.
213 Hlokomelang kgoši, kgoši yela ye mpsha e tsogilego godimo,
ye e bego e sa tsebe Josefa. Tshepedišo ya gagwe ya pele e be e
le eng, go fediša maatla a Israele? E bile ka bana ba bona. A ke
nnete? [Phuthego e re, “Amene.”—Mor.] O lekile go fediša bana
ba bona. Bjale theetšang sekgauswi. Diabolo wa go swana, ka
sebopego sa go fapana sa bogoši, o lekile go fedišaMorwa a nnoši
wa Modimo. Le a bona? “Go fediša bana, pele, pele ba thoma.”
Diabolo ke setswerere ka kgonthe, nonyana ya bohlale. O tseba
mokgwawa go itia selo pele se ka thoma. O a o tseba. Le a bona?
214 Gomme selo se nnoši o ka tsogego wa kgona go dira, go mo
itia, ke go tshepela go Kriste, gomme ikokobetše wenamong le
go Mo dumelela go go etapele. Le a bona? O ka se tsoge wa e dira
ka tsela e ka ba efe ye nngwe. Maatla a gago a bohlale a ka se
tsoge a e dira. O swanetše go e dumela. E no tshepela go Yena.
Yena ke Modiši. Ga se taba ya dinku go rakela phiri kgole. Ke
taba ya modiši. Eupša nku e swanetše go dula le modiši, gore e
dule e bolokegile. Leo ke lefelo la ka la polokego, ke ka go Kriste;
gommeKriste ke Lentšu. Leo ke lefelo la polokego.
215 Hlokomelang. Diabolo, ka sebopego sa—sa Ramasese, kgoši,
selo sa pele a se dirilego e bile go fediša bana, ka lehu la
tlhago. Gomme ka pejana ge Morwa wa Modimo a tswetšwe…

O tlogile go tšwa Egepeta, gobane Modimo o fedišitše Egepeta, o
e rogakile. Ga se ya tsoge ya tla morago, ge e sa le. Ka gona o be
a le ka Roma; Sathane o šuthišeditše setulo sa gagwe—sa gagwe
godimo ka Roma. Gomme selo sa pele Roma e se dirilego, go e
fediša yohle, go hwetša, go ba le nnete; diabolo, ka go tshepedišo
yela ya Roma, o lekile go fediša (eng?) Morwa wa Modimo, sa go
thoma. Diabolo wa go swana!
216 Gomme, lehono, o dirile selo sa go swana, ka tlase ga leswao
la moya bjale, bodumedi, go bolela Bokriste, le go tšea basetsana
ba rena le go ba nyadiša go bašemane ba Katoliki, le go ba dira
go godiša bana ba bona Katoliki, go kgaola maatla a lehlakore
le lengwe. Šeleo letimone la lena. Šoo diabolo wa lena o dutše
godimo ga dithaba tše šupa, o apere mefapahlogo ye meraro, go
no thelela le go hlalefa, setswerere, bohlale boka sephente; peu
ya sephente, bana ba gagwe, go šomiša meragelo ya go swana ya
bohlale. Lebelelang.
217 Kagona ba bolaya bana, ka go makga a mangwe a mabedi.
Ba bolaya bana ka eng? Makga a mabedi. Bjale elelwang,
hlokomelang a mabedi ale, gomme kagona tharo. Le a bona? O
bolaile bana, makga a mabedi a pele, ka lehu la tlhago. Gomme
lekga le la mafelelo, o tšea bana gomme o ba bolaya ka lehu la
semoya, go nyala, go nyalelana.
218 ADaniele ga se a bolela selo sa go swana, ka gommušowowa
tshipi le letsopa, gore ba tla tswakanya dipeu, go leka go kgaola
maatla a batho ba bangwe? Gomme seo ke se ba se dirago, go
fihla ba hwetša selo bjale. Ba ne mopresitente ka gare. Bjale,
selo sa go latela o swanetšego go se dira, ke go bea—ke go bea
mokhadinale ka gare. Go bea kabinete yohle ka gare, gomme
morago o ya go dira eng?
219 Selo sa go latela ba se dirago, ba tšea tšhelete ya bona
gomme—gomme ba lefa go tloša sekoloto sa United States, le go
e adingwa go tšwa kerekeng, gomme ka gona le rekišitšwe ntle.
Ya. Bjale, re a—re a phela lehono, re lefa dikoloto tša rena dišele
godimo kua, ka tšhelete ya motšhelo yeo e ka se lefiwego ka gare
go fihla mengwaga ye masomenne e fetile. Ga re sa ne tšhelete.
Eupša kereke e nayo. A Beibele ga e re, “O hlahlamphetše ka
gauta”? Gomme, oo, nna! Eupša le…
220 Yeo ke tsela ye e dirago, le a bona, go nyadiša barwedi ba
lena, barwedi ba nyala barwa ba lena, ba godiša bana ba lena
Katoliki, tlwa, go ba bolaya ka lehu la semoya. A Beibele ga se
ya bolela, gore, “O tlamo lahlelamalaong a bolefase, le go bolaya
bana ba gagwe ka lehu la semoya”? Kutollo 17. Le a bona?
221 Ka mehla ke Lentšu. Ga ke tshwenyege mo o yago, e sa no ba
Lentšu. Le swanetše go lekana thwi ka seswantšhong. Ge le sa
dire, ga se Lentšu, ga se Lentšu. O ka se kgone go le dira go ya
gohle go kgabola Beibele, gona ke phošo.

222 Lebelelang. Nako ye, Modimo o be a hlahlela mohlanka wa
Gagwe mošomo wa gagwe. A mo hlahla, ntle ga mahlo a bona,
ntle ga dipeakanyo tša bona, ditshepedišo tša bona. A le a e
swara? Ka ntle go tshepedišo ya mokgatlo wa bona, Modimo o be
a hlahlela monna morerong wa Gagwe. O nno e lesa go ya pele.
A mo tlogela a nyala, gomme a ba le mosadimogatša wa gagwe le
bana, ngwana Gerisome. O be a phela bophelo bjo bobotse, a mo
šegofatša ntle kua. Eupša, nako yohle, O be a mo dira komana, a
mo hlahla.

223 Modimo le lenaba la Gagwe ba dirile, ka tlhagong nakong
yeo, go no swana le ge Modimo le lenaba la Gagwe ba dira ka
semoyeng bjale. Ba ba bolaile ka lehu la tlhago; bjale ka lehu
la semoya. Le a bona? Modimo o be a dira monna wa tlhago
komana, moprofeta wa Gagwe, go ya tlase ka Egepeta. Gomme
Sathane o be a dira Ramasese komana, monna wa gagwe wa
tlhago, le a bona, a dira monna wa tlhago komana (bakeng sa
eng?) go bolaya go tloša, goba go kopanya Baegepeta bohle le
Baheberemmogo, go ba dira gore ba fele ba sa ba direla.

224 Ke ka baka leo go bothata bjalo go monagano go fa mabaka
kgahlanong le tshepedišo ya thuto ye e ka netefatšago dintlha
tša yona. Le a bona? Yeo ke nnete. Monagano wa yona ka mehla
o tla ya go thuto. Monagano wa bohlale le wa go fa mabaka ebile
ga o Le bone.

225 Le bone Melao ye Lesome ya Cecil DeMille? Ke a thanka ba
bantši ba lena ba dirile. Ga ke dumele go go ya dipontšhong tša
diswantšho, selo sohle se. Eupša ke digetše go kereke, gore mang
kapa mang yoo, ge ba se ne selo eupša yeo, ba ba bego ba nyaka
go e bona, go tla be go lokile ge ba nyaka go e bona, gobaneng,
ke be nka se dumelele…Pele, ba bangwe ba baena ba ka be ba
ile. Ba tlile, ba mpotša. Ga se ke be tikologong ya e tee lebaka
la mengwaga ye mentši. Mafelelong, ke ile tlase mo, ge e be e le
ka botseno ka gare mo. Ke e lebeletše. Ke bone se e bego e le
sona. Ka gona ke rile go kereke, “Ge le nyaka go ya go bona yeo,
go lokile.” E be e le fao. E be e ratega, ye botse.

226 Kafao boradia bjola bja diabolo, kafao a bego a le senokwane
ka kua, kafao a—a sepeletšego ka kua go bolaya bana bale.
Gomme ka fao monagano wa bohlale o e topilego godimo le go e
dumela, gobane ba kgonne go e bona! E be e hlakile. Oo, kafao
Modimo a bego a le, nako yohle, a hlahla moprofeta yo! Gomme
kafao Egepeta e bego e hlahla, ka dipolitiki, Ramasese yo, go tšea
taolo! Gomme ka gona phenkgišano ye kgolo e tlile, letšatši le
lengwe, gare ga maatla a bohlale le a semoya. Gomme Ramasese,
ka medimo yohle ya gagwe, o be a eme ntle kua gomme a tšhela
meetse ka gare, go—go šegofatša modimo wa Nile. Modimo a mo
ratha, gomme madi a ela go tšwa go yena. O be a…Oo, ke—ke
naganne go be go ratha, le a bona, go bona se se diregilego. Oo!

227 Bjale šetšang. Bohlale ka mehla bo tla ya go feng mabaka.
Gomme bo ka se bone lehlakore la semoya, gobane ke bohlale.
Oo, ebile bo ka se kgone nako e ka ba efe ye nngwe! Ba ka se
kgone go le bona bjale.
228 Ga se ba kgona go le bona ka matšatšing a Eliya. Moprofeta
yo wa go tšofala wa sefahlego sa tšhitšhiboya a ka kgona
bjang…

Modimo a ntebalele go bolela selo se sebjalo ka seo. Eupša
ke—ke foša go dira…GommeModimo o a tseba ke leka go dira—
go e dira go nyefola ka mo nka kgonago, gore le kgone go bona
mo—mo Moya wa Modimo.
229 Boka Paulo a rile, “Ga se ka tsoge ka tla go lena, ke bolela
mantšu a go gokagoketša le bohlale, ka gobanemenagano ye lena
e tla tsekellela kgole go ya go bohlale. Eupša ke tlile ka maatla
a Moya wo Mokgethwa, gore ya lena—gore ya lena—ya lena—
kholofelo ya lena le tshepo di tla khutša, e sego ka go bohlale bja
motho, eupša ka gomaatla a tsogo a Jesu Kriste.”
230 Ke ka baka leo ke dirago ye nyefolo kudu, ka go
bitša yo mogolo, moprofeta wa bomodimo, “ka sefahlego sa
tšhitšhiboya.” Gobane, o swanetše go be a be a le se—se selo sa go
lebega go šiiša kudu, go ema godimo, lehlakoreng la moprista wa
go apara botse, le go ipitša yenamongmonnawaModimo.
231 Mo lebelele. O be o ka kgona go bona bokgethwa bja
moprista yola, ka go monagano wa bohlale. O be o ka kgona
go bona ntlatlana godimo ga hlogo ya gagwe, le go retologa go
dikologa…le efete e robetše godimo ga sefega sa gagwemo. O be
o ka kgona go bona oli ya go tlotša, ya tlhago, godimo ga maledu
a gagwe, e kitima go theoga merumo ya sekhethe sa gagwe. O be
o ka kgona go bona mello ya sehlabelo e tuka, le ditirelo tšohle
ka lenaneo. Bjale, seo ke se monagano wa tlhago o ka bego o ile
go sona.
232 Seo ke se ba lekago go se dira lehono, leihlo, keiti go ya go
soulo. Eupša, le a bona, leihlo la semoyamorago ka go leihlo lela!
233 Ba lebeletše go mokgalabje yo wa go lebega bjalo ka
tšhitšhiboya a eme kua, meriri godimo ga sefega sa gagwe;
gomme se segolo, seripa se segolo sa mokgopha wa nku se
photheditšwe go mo dikologa, mokgopha, o tlemilwe godimo ga
matheka a gagwe, ka, go molaleng dinao tša go ponoka, matsogo
a mannyane a go šwašwaela, nama e lekeletše fase ka tsela ye;
gomme a mašweu, maledu a go ela gohlegohle sefahlegong sa
gagwe; le lepara la nkgopo ka seatleng sa gagwe, a eme kua.
Eupša leihlo la semoya le be le kgona go bona maatla a Modimo
a sepelela ntle kua, ka gobane e be e le tlwa le Lentšu. E sego se
bohlale bo se bonago; se leihlo la semoya le se bonago!
234 Gomme le—le leihlo la tlhago, lehono, le bona kereke ya
matsaka, kopanelo le meyara wa toropokgolo, goba—goba eng
gape, ka go mekgatlo ye ya dikereke tša maina. Gomme ba šitwa

go bonamaatla aMoyawoMokgethwa, ge O kgona go tsoša bahu
le go fodiša balwetši. Gomme—gomme—gomme kafao…Le a
bona? Ba—ba a lebelela, gomme ba bogela Hollywood, gomme
ba bogela batho mokgotheng.
235 Basadi, lehono, ba a nagana, “Gabotse, mosadi yo, Susie,
ke wa kereke. O kotile moriri wa gagwe. O apara meikapo. Yo
mongwe le yomongwe ka toropong o amo rata.”
236 Ke makala ka Legodimo? Le a bona? Ge e le kgahlanong
le Lentšu, Modimo a ka se e dumelele. O—O tla be a dumelela
kgahlanong le Yenamong. O tla be a gana Lentšu la Gagwe
Mong. Gomme a go tsebje, Modimo a ka se tsoge a dira seo, le
ge magodimo le lefase di feta. Basadi ba moriri wa go kotwa ke
thogako, sefahlegong sa Modimo, goba mosadi yo a ka aparago
seaparo sa go swana le monna. Le a bona? Leihlo la semoya le
a Le swara; ba phelela bakeng sa Morago ga fa. Monagano wa
tlhago o phela go famabaka dilo tša nama tša letšatši.
237 Hlokomelang bjale, Modimo o dira se, gomme efela batho
ba be ba sa se tsebe. Monagano wa nama o be o eya le go
fa mabaka. Modimo bjale o bitša khudugo ya semoya. Moo A
biditšego khudugo ya tlhago bakeng sa batho ba Gagwe, O bitša
khudugo ya semoya lehono, go (eng ya Gagwe?) Bakgethiwa ba
Gagwe, feela go Bakgethiwa ba Gagwe.
238 Bjale, Egepeta ga se ya kgona go bona Israele e rereša, le ge
madi a kwana godimo ga mojako le kota ya dijakwana, le dilo tše
di bego di direga.
239 GommeModimo tlase kua, a sepela ka go moprofeta yo, le go
tšea lentšu la monna. A nke a eme godimo kua, gomme a tšee le—
le lepara le a bego a ikokotletše go lona, gomme a fihle go lebanya
bohlabela, le go re, “Fao a go be dintšhi, le go bobola godimo ga
Baegepeta.” A sepelela morago kua.

Gomme yo mongwe le yo mongwe o rile, “Ga se gwa direga
selo. Ga se gwa direga selo.”
240 Eupša lebakana le lennyane feela, ntšhi e tee e tala ya kgale e
swanetše e thomile go dikologa tikologong. Morago ga lebakana,
go a kgonega di be di le boima bja diponto tše pedi go sekwere
jarata, moomonna a boletšego tlholo go ba gona.
241 Mo go be go le Ramasese wa go hlalefa a eme kua, a bego a
le kgahlanong; monna wa bodumedi kudu, gomme kgahlanong
le Moya waModimo wa go phela. Gomme monagano wa tlhago o
be o kgona feela go bona Ramasese. Eupša monagano wa semoya
o bone tshepišo, le go e bona e etla go phethega.
242 Gabotse, ge Joshua le Kalebe ba kgonne go bitša Baamaleka
bale, le Bahefe, le Bajebusi, moo o ka rego ba be ba se fao, efela
a mabedi, goba a mararo goba a mane makga bogolo bja bona.
Gomme monagano wa tlhago, mo Kadese barnea, ge ditlhodi
di ile mošola, ba rile, “Aa, re ka se kgone go e dira. Re…Ke

ba—ke ba bantši kudu. Gabotse, re bjalo ka—re bjalo ka ditšie,
lehlakoreng la bona.”
243 Eupša Kalebe le Joshua ba bone tshepišo ya Modimo, ba rile,
“Re feta le go kgona go e dira.” Gobaneng? Ba be ba lebeletše,
“Modimo o rile, ‘Ke le fa naga.’” Le a bona? Monagano wa nama
ga o e hwetše. Monagano wa semoya o a e topa.
244 Gomme gobaneng? Ke nyaka go le botšiša se sengwe.
Gobaneng Baegepeta ba se ba kgona go bona dilo tše? Ka gobane
ba be ba se ba kgethiwa. Modimo o boditše Abraham pele e be
e ka direga. E hwetšeng, lena kereke ya go robala! Modimo o
boditše Abraham pele e be e ka direga, “Peu ya gago e tla diilela
ka—ka Egepeta, lebaka la mengwaga ye makgolonne, gomme Ke
tla ba ntšhetša ntle.” Ke lebaka leo ba e bonego, gobane ba be ba
kgethetšwe go e bona. Ke bona kgetho. Israele e be e kgethetšwe
go bona leswao la Modimo, gomme ba ile ka ntle ga Egepeta moo
basedumele ba senyegilego.
245 Gomme, lehono, Modimo o bitša Bakgethiwa ba Gagwe,
Peu ya semoya ya Abraham, ka tumelo ye a bilego le yona ka
go Lentšu la Modimo. A ga le bone Peu ya semoya, lehono?
[Phuthego e re “Amene.”—Mor.] Yeo ga e bone kereke ya bohlale.
E bona Lentšu. Gomme Yona e bitšwa go tšwa go dikereke tše
kgolo tšeo tša maina, go ya ka Bogoneng bja Jesu Kriste. Amene.
A yeo e be e hlakile? Le e hweditše? [“Amene.”] Go lokile. Re tla
ya kgojana. Bakgethiwa, feela!

Ngaka D.L.Ph., ga se ba tsoge ba Le bona. Ba be ba se ba
kgethiwa.
246 Gomme, elelwang, kgetho ye, e a tla bjale, e no se ye go
setšhaba se sengwe, e ya go Letago, moo maina a bona a bego
a ngwadilwe Pukung ya Kwana ya Bophelo. E sego ka tlase ga
tlhago, kwana phoofolo ye nnyane yeo e ntšheditšego Israele
ntle, moo ba bego ba ka kgona go kgeloga go tloga fao le go ya
morago. Eupša, ye e ka se kgone. Ye ke ka tlase ga Madi a Kwana
ya Modimo ye ya go bolawa pele ga motheo wa lefase. Gomme
maina a bona a beilwe Pukung ya Kwana ya Bophelo pele ga
motheo wa lefase. Gomme ba ka kua, bakgethiwa. Gomme ge
Seetša sela se phadima godimo ga bona, ka mokgwa wo, wona
maboto a dikereke tša maina a wa go tloga go bona, gomme
šeba ba a tla. “Tšwelang ntle go tšwa magareng ga bona,” go
boletše Moya woMokgethwa ka momatšatšing a a mafelelo. “Le
se sware dilo tša bona tša ditšhila. Ke tla ba Modimo go lena; le
tla ba barwa le barwedi go Nna.” Bjale, šetšang.
247 Israele e be e šeditše. Ba tsebile gore Modimo o be a šoma
le baprofeta ba Gagwe. Ba…Lentšu le tlile go bona, gomme ba
tlile go Le bona. Gomme ba Le bone.
248 Gomme bjale leswao la bohlale, re a le bona bjale, gore ba
dumela go mekgatlo ya bona. Ba sa le ka go dithutotumelo tša
bona. Efela ba…

249 Boka Bileama a be a le, yo a tlilego ntlhoreng ya thaba, moo
Israele e bego e le gona. Fao go be go le Israele, e sego setšhaba,
e be e no ba batho ba phaphametše go dikologa, gomme ba be
ba le molato. Gomme Moaba, ngwanabo, bohlale, monna wa go
kgatlofala, o tlile godimo ntlhoreng ya thaba, le pišopo goba
moprofeta yo ba bego ba ne nae, gomme ba bea aletara godimo,
gomme ba neela sehlabelo sa go swana. Eupša o šitilwe go bona
Pilara yaMollo le Leswika le le iteilwegomagareng ga Israele.
250 Kafao go bjalo lehono. Monagano wa bohlale o be o lebeletše
motsebalegi a eme kua. Ba šitilwe go bona Leswika le le
iteilwego. Ebile le pišopo, yenamong, o šitilwe go bona maatla a
MoyawoMokgethwa, kgoeletšo ya Kgoši ka kampeng. Ba šitilwe
go a bona.
251 Kafao, ye ke tsela ye go lego gape lehono. Modimo o bitša
batho ba Gagwe ba ba kgethilwego, gomme ba kgethiwa bjale.
Gomme bjale ba kgethelwa eng? Bakeng sa tsogo. Gomme ke
mohutamangwa leswaoAba laetšago lona? Leswao la tsogo.
252 O be a ba laetša eng nako yeo? Leswao la tlhakodišo, go ba
hlakodiša go tšwa ditlamong, leswao la maatla le bego le kgona
go tswalelamagodimo goba go kgona go fifatšamafaufau.
253 Gomme bjale O laetša maatla a tsogo ya Morwa wa Gagwe
a phela magareng ga bona, go ba tsoša go tšwa go lebitla le le
serapa sa mabitla se re lego ka go sona, go ya Nageng ye A re
tshepišitšego yona. Leswao la tsogo, go bitša go tšwela ka ntle ga
Egepeta ya semoya le Babilonia ya semoya, go tseba.
254 A nke ke bolele se ka setu bjale, gore le kgone go se swara.
Go se dira ka tshepedišo ya go swana ye A dirilego mathomong,
selo sa go swana A se dirago. Go foufatša mahlo a mosedumele;
go bula mahlo a modumedi. Gomme hlokomelang dipolitiki di e
dira ka lehlakoreng la bohlale, dipolitiki le kereke, dipolitiki le
ditšhaba, se sengwe le se sengwe; gomme lehlakore le lengwe le
utagetše go tloga go bona, taba ya semoya.
255 Modimo o tšere monna yo motee ka lešokeng, a mo hlahla.
Gomme a mo tliša morago, gomme a tšea selo godimo, le go tliša
batho ntle. Le bona se ke se bolelago? Yena a ka se kgone go
fetola tshepedišo ya Gagwe. Yena ke Modimo. Yena a ka se tsoge
a šoma le sehlopha. Yena ga se a ke a tsoge a e dira. Yena o šoma
ka motho ka motho; gomme Yena o e dirile, gomme Yena o tla.
Gomme Yena o tshepišitše, ebile ka go Maleaki 4, Yena o tla e
dira. Yeo ke nnete. Kafao tshepišo ya Gagwe šeo, se Yena a bego
a le sona; tshepišo ye Yena a boletšego gore Yena o tla se dira,
gomme ke rena ba. A batho, ba go thaba, re swanetšego go ba; go
ba fa leswao, ka leswao la Lentšu la Gagwe le le tshepišitšwego,
Lentšu le le tshepišitšwego. Yena o tshepišitše Yena o be a tla e
dira. Gomme ba… “O tla bušetša Tumelo ya batho, dipelo tša
batho, morago go Tumelo ya setlogo ya botate ba pentecostal.”
Yena o tshepišitše go e dira, go laetšamaswao aGagwe.

256 “Gomme bjalo ka ge go bile ka matšatšing a Sodoma, kafao
go tla ba ka go Tleng ga Morwa wa motho.” Ke leswao la mohuta
mang dikereke di le bonego ka Sodoma? Kereke ya bohlale
e bone eng? Bareri ba babedi. Kereke ya semoya e bone eng,
mokgethiwa, Abraham le sehlopha sa gagwe? Ba bone Modimo
a bonagaditšwe ka mmeleng wa nama, nama ya motho, wa go
kgona go hlatha moya le go bolela se Sarah a bego a se bolela
ka morago ga Gagwe. “Bjalo ka ge go bile ka matšatšing a Loto,
kafao go tla ba bjalo ka go Tleng ga Morwa wa motho.” Re bona
Moya wo Mokgethwa magareng ga rena, o dira selo sa go swana,
o šoma ka nameng ya motho. Ke iri. Le a bona? Re no ba mo,
bagwera. Ke phetho. Khudugo e a kgatlampana.

257 Eupša bjale hlokomelang, Yena o e dirile nako yeo ka eng?
Hlokomelang, gomme le bee godimo ga monagano wa lena wa
semoya. A nke Moya wo Mokgethwa o no bea godimo kefa ya
kgale ya go hloka phapano bjale, le go lebelela kgauswi. Modimo
ge a kile a dira sephetho go dira e ka ba eng, tsela e tee, A ka se
tsoge a kgone go e fetola.

258 Ka serapeng sa Edene, ge A nyakile go lopolla motho morago
go kopanelo, O dirile sephetho: e be e le madi. Ba lekile thuto, ba
lekile kereke ya leina, ba lekile go e dira ya bosetšhaba, le se
sengwe le se sengwe gape, gomme ga se ya tsoge ya šoma. Go
lefelo le tee feela mo Modimo a tla tsogego a kopana le motho,
leo ke ka tlase ga madi a a tšhologilego, boka go bile ka Edene.
Ga se ya tsoge ya fetoga. Lefelo le nnoši Modimo a kopanego,
matšatši a Jobo, e bile ka tlase ga kwana ya sehlabelo. Lefelo le
nnoši A kopanego ka matšatšing a Israele, ka tlase ga kwana ya
sehlabelo; boka A dirile ka serapeng sa Edene, ka tlase ga kwana
ya sehlabelo.

259 Lefelo le nnoši A kopanago lehono, ga se ka dikerekeng tša
maina; di a ngangana le go baka magareng ga seng sa tšona.
E sego ka bokereking; ba sa no dira selo sa go swana. E sego
ka dihlalefing; bohle ba hlakahlakane. Eupša ka tlase ga Madi
a Kwana, modumedi yo mongwe le yo mongwe a ka kgona go
kopana le kopanelo, moo Bophelo bo lego.

260 Modimo o kgethile, ka matšatšing a khudugo. O bileditše
sehlopha ntle. Gomme go tšwa go sehlopha seo, ke nyaka le
hlokomele se sengwe, O bile feela le ba babedi ba ilego ka nageng
ya tshepišo. O kgethile go ba ntšhetša ka ntle ka eng? Dipolitiki?
Mokgatlo? O kgethile moprofeta, ka leswao la ka godimo ga
tlhago la Pilara ya Mollo, leo batho ba sego ba le foša. Leo
moprofeta a rilego e be e le Therešo. GommeModimo o tlile fase,
ka go Pilara ya Mollo, gomme a itlhatsela Yenamong, a laetša
Lentšu la Gagwe. A ke nnete? [Phuthego e re, “Amene.”—Mor.]
Seo ke se A se tlišitšego, khudugo ya Gagwe ya pele. Khudugo
ya Gagwe ya bobedi…

261 Modimo ka mehla o ya ka ditharo. O phethagetše ka go
ditharo. Le tla hlokomela thero ya ka, ka mehla ke ditharo le
dišupa. Uh-huh. Šupa ke go “felela.” Ditharo ke “phethagalo”
ya Gagwe. Ya pele, ya Bobedi, le Kgogedi ya Boraro. Gomme, oo,
tšohle, se sengwe le se sengwe. Le a bona? Tokafatšo, tlhwekišo,
kolobetšo ya Moya wo Mokgethwa, Tate, Morwa, Moya wo
Mokge-…Se sengwe le se sengwe! Le a bona?Hlokomelang.
262 O dirile eng, khudugo ya pele? O romile moprofeta, a
tloditšwe ka Pilara ya Mollo, gomme O bileditše batho ntle. Yeo
e bile khudugo ya Gagwe ya pele.
263 Gomme ge nako ya Israele e fedile, O romile gape, Modimo
Moprofeta, ka Pilara ya Mollo. Johane o E bone e theoga go
tšwa Legodimong boka leeba. Gomme O rile, “Ke ya go Modimo
gomme Ke boela go Modimo.”
264 Ka morago ga lehu la Gagwe, poloko le tsogo; Saulo wa
Tareso, tseleng ya gagwe go theogela Damaseko, o bone Pilara ya
Mollo ya go swana. Gomme yena ka go ba Mohebere, a rutilwe
gabotse ka go Lentšu, o rile, “Morena, O Mang?” O tsebile e be
e le Morena, Pilara yela ya Mollo. O be a le Mohebere. O rile,
“O Mang?”

Gomme O rile, “Ke nna Jesu.”
265 Khudugo ya bobedi, O tlišitše Moprofeta, motlotšwa, e bego
e leMorwawaGagwe,ModimoMoprofeta.Moshe o rile O be a tla
baMoprofeta; gomme o bile le Pilara yaMollo, le go diramaswao
le dimaka. Gomme Moprofeta yoo wa go swana o boletše, gore,
“Mang kapa mang a dumelago ka go Nna, mediro ye Ke e dirago
o tla e dira le yena.”
266 Gomme mo O tshepišitše selo sa go swana ka go khudugo ka
go matšatši a mafelelo, gomme A ka se kgone go e fetola. Gomme
ka netefatšo ya sesaense, ka bohlatse bja Moya, ka mešomo ya
Moya, re a e bona lehono, Pilara ya Mollo ye kgolo e sepela
magareng ga rena; gomme maswao le dimaka tša tsogo ya Jesu
Kriste, di bitša batho go tšwa go bokereki bja leina, go ya ka
Bogoneng bja Jesu Kriste, go phela, go ya ka Nageng. Ga go
phošo, bagwera. Ga se se ke se bolelago; ke no ba ngwanabolena.
Eupša, ke se Modimo a se netefatšago go lena, se e dira go ba
Therešo. Pilara ya Mollo ya go swana O e šomišeditše tše dingwe
tše pedi, O E tlišitše magareng ga lena lehono, le go E netefatša
ka sesaense. Bjalo ka ge le tseba, kgatišobaka ya Life e be e E
rwele kgwedi ya go feta, godimo kua. Moo…
267 Ke ba bakae ba bego ba le mo gomme ba nkwelego ke bolela
ka yeo, se se diregilego, pele se be se ka e dira? Ke a nagana, e ka
ba yo mongwe le yo mongwe ka kerekeng.
268 Šele yona. Ga ba tsebe gore yohle ke ka eng; borasaense
ba leka go. Mang kapa mang o ne seswantšho sa Lona, leletša
ka gare, “Leru, dimaele tše masomepedi tshela godimo, ka
sebopego sa phiramiti.” Barongwa ba šupa ba emela ka kua, ba

tlišitše morago le go le tlišetša Lentšu la Modimo, ka tlase ga
tšhušumetšo. Le le botša diiri tše tšeo le tlago le go phela ka go
tšona. Monagano wa semoya o tla topa seo thwi bjale, le a bona,
le go se hwetša. Ke khudugo. Re ya go tloga, le lengwe lamatšatši
a. Ditebogo di be go Modimo. Elelwang.

Gomme ke tla tswalela, motsotso feela. Ke ne metsotso
ye lesome.
269 Hlokomelang Pilara ya Mollo ye e ba bileditšego ntle, go ba
etapele go ya nageng ya tshepišo, ka tlase ga tlotšo ya moprofeta.
Pilara ya Mollo ye ba bego ba kgona go e lebelela, e ba etilepele
go ya nageng ya tshepišo, ka tlase ga moprofeta yo a tloditšwego.
Gomme ba be ba mo gana kgafetšakgafetša. Yeo ke nnete?
[Phuthego e re, “Amene.”—Mor.] Nnete.
270 Bjale, ke a tseba re swanetše go ba le tirelo ya kolobetšo. Ke
na le e ka ba matlakala a tshela go fetiša mo, ke a thanka. Eupša
ke ya go ema bjale, mo motsotsong feela.
271 E šetšeng. Re mo go biletšeng ntle. “‘Tšwelang ka ntle ga
Babilonia, batho ba Ka,’ go boletše segalontšu sa morongwa.”
Ka ntle ga eng? Kgakanego. AMethodist e gabotse, goba Baptist,
goba Katoliki? “Tšwelang ka ntle ga yona.” Modimo o a rereša.
O tseba bjang? “A nke lentšu la motho yo mongwe le yo mongwe
e be maaka, gomme la Ka Therešo. Tšwelang ntle ga yona.” O
tseba eng? Pilara ya Mollo ya go swana, Moya wa go tlotša wa go
swana, o etapele go ya Nageng ya tshepišo.
272 Hlokomelang, go ba etapele, o ba tlišitše ntle, go ba etapele
go ya nageng ya tshepišo; Israele, setšhaba.
273 Gomme Modimo wa go swana, Pilara ya Mollo ya go swana!
Yeo e nnoši… “Ba bolela gore…gore khamera yela…” Ge
o bala George J. Lacy; e sego nna, bjale. O bala mo George J.
Lacy a lekotšego seswantšho sela. Hlogo ya F.B.I., ya ditokomane
tša majabajaba a monwana, go ne setatamente sa gagwe fao.
“Ba bangwe ba bona ba re, ‘Lense ya go tšweletšwa gabedi.’”
Masome a sekete a batho ba E lebeletše, ka mahlo a bona beng.
Re eme mo le go E lebelela. Le E lebeletše. [Phuthego e re,
“Amene.”—Mor.] Ga se yona. “Ba rile, ‘E be e le bofora bja
leihlo.’” Mna. Lacy o rileng? “Leihlo la motšhene la khamera ye
le ka se tšee saekholotši.” Uh-huh. E be e se bofora bja leihlo. E
fao, Pilara ya Mollo ya go swana.

Morago ba rile, “Oo, gabotse, bjoo e be e le bofora.”
Bjale, dikhamera, tšohle, bakeng sa makgolo a dimaele tša

Tucson!
274 Dikgwedi tše tshela pele e direga, re le boditše, ka Moya
wo Mokgethwa, ke tla be ke ile kua go topa godimo ditaba. Ka
gobane, Mongwalo wa phiramiti o ka ntle, bjalo ka ge ngwanešu
a bile le toro, gomme ke le hlatholletše yona. Yeo ke tlhathollo
yohle. Bjale, diphiri tšohle tša tokafatšo, tlhwekišo, kolobetšo ya

Moya wo Mokgethwa, e hlalošitšwe. Bjale go topa dintlha tša go
tlemologa tša seo, tšeo di bego di tswaleletšwe ka go Mahuto a
Šupa, e sego dikereke tše šupa. Mahuto a šupa a utolla diphiri.
Gomme ka gona O butše selo se godimo, ka ntlhoreng, le go
hwetša Leswika ka kua, le lešweu, eupša ga se gwa tsoge gwa
ngwalwa godimo ga lona. E be e le sephiri.
275 Eya Tucson; e bolelepele pele e direga. Ema leboa la Tucson,
dihlatse di ema mo le yona, ge mothuthupo o etla, wo wa go
šikinya dithaba go tloga mabung, o nyakile. Gomme ka nako ya
go swana, ntikodiko ya Seetša e be e lekeletše kua ka moyeng, ge
saense e be e tšea diswantšho bjale. “Dimaele tše masomepedi
tshela godimo,” e ka ba makga a mahlano bokgole bja mouwana
goba e ka ba eng e ka kgonago go ba. Gomme ebile ga ba kgone
go hwetša ke eng e e dirilego.
276 “Go tla ba Seetša e ka ba ka nako ya mantšiboa. Tsela ya go
ya letagong ka nnete le tla e hwetša,” ge o kgethilwe. Peu yela e
wela godimo ga mabu a go oma, goba godimo ga matlapa, E ka
se tsoge ya dira selo; tše thata, dipelo tša matlapa tše di nyakago
go hloka kgahlego. Eupša ge E ka wela godimo ga wo boleta,
wo mobose mobu wa tumelo, E tla tšweleletša Mokriste, wa go
enywa dikenywa tša Moya.
277 Hlokomelang ka faoModimo a dirilego seo. Bjale O ne Pilara
yela yaMollo ya go swana. Ye e hlatsetšwego.

Yo mongwe o rile, “Gobaneng o sa ye go botša bona
borasaense ka Yeo?”
278 A o nagana ba tla E dumela? “Le se ke la lahlela dipheta
tša lena pele ga dikolobe.” Jesu o boletše go se ke. Ga ke ne
boeteledipele go e dira, efela go duleng ka toropongkgolo moo
ba bego ba e biletša. Ke naganne ke be ke tla ya fase. Moya
wo Mokgethwa o rile, “Dula kgole. Ga se ya bona. Eya morago
gomme o botše tabarenekele.” Go lokile.
279 “Gomme go tla tla go phethega…Ge se ba se bolelago se etla
go phethega, gona, elelwang, ke boletše,”Morena o re, “le a bona,
pele e direga.” E diregile fao. Theetšang Beibele, Segalontšu sa
Modimo se bitša lena ka letšatšing le.
280 Bjale ke le nyaka le hlokomele. Pilara ye ya Mollo ya
go swana e etapele batho gape go ya Nageng ya tshepišo,
Mileniamo. Moo, re hweditše, ka tlase ga tšhušumetšo ya Lehuto
le la Boselela, ga se ya ke ya rutwa pele, ka fao lefase le tla
hlwekišetšwago Mileniamo. Pilara ya Mollo e ba etapele go ya
go Mileniamo.
281 Gomme hlokomelang Pilara ya Mollo yeo e etilegopele
Israele go tšwa ditlemong, ka go khudugo yela; Pilara ya Mollo,
ka tlase ga boetapele bja Modimo…Modimo o be a le Mollo,
gomme Pilara ya Mollo e nno tlotša moprofeta. Pilara ya Mollo
e be e le ya go ema bjalo ka hlatse ya Legodimo gore Moshe o be
a bileditšwe ntle.

282 Le elelwa Dathane, bona, ba rile, “Gabotse, re swanetše
go thoma mokgatlo. Moshe o, o tšea bontši kudu godimo ga
gagomong. O leka go bolela gore ke wena yo mokgethwa o nnoši
magareng ga rena. Phuthego yohle ya Morena ke ye kgethwa. O
ka tšeela se bjang godimo ga gagomong?”
283 Ka gona Moshe o wele ka sefahlego sa gagwe le go thoma go
lla. Modimo o rile, “Ikaroganye wenamong go tloga go yena. Ke
tla no bula lefase le go mo metša.” Sekai. Go kgonega bjang…
Moshe o ba boditše gore o be a ba botša seModimo a se boletšego,
Modimo o Le hlatsetše go ba Therešo.
284 Ebile le Miriamo, moprofetagadi yenamong, le Arone, ba
segile Moshe, ka go nyala mosetsana yola wa Moetopia, ba
dira metlae ka yena. Gomme Modimo a befelwa; go bolela
kgahlanong le mohlanka wa Gagwe. O dirile eng? O ba bileditše
ntle mojakong wa tabarenekele. Gomme Miriamo, efela, o be a
le moprofetagadi. Eupša Moshe o be a feta moprofeta, a feta
moprofeta. O rile, “A ga le boife Modimo? Ge go le moprofeta
magareng ga lena, Nna Morena ke tla bolela le yena ka dipono,
le go dira Nnamong go tsebja go yena ka ditoro, eupša,” o rile, “e
sego Moshe.” O rile, “A ga le boife Modimo?” Gomme o—o be a le
seripa go hwa ka lephera, motsotso woo. Le tseba seo.
285 A ga se A bolela, “Johane Mokolobetši. A le ile ntle go bona
moprofeta? Ee, go feta moprofeta”? Gobane? Gobaneng a be a
feta moprofeta? O be a le motseta wa Kgwerano, areka ye e
hlakantšego mabaka a mabedi ao mmogo.
286 Gomme lehono, se…se re nago naso magareng ga rena,
Moya wo Mokgethwa wo mogolo wo, o feta moprofeta. Ke
Modimo a bonagaditšwe magareng ga rena, ka Lentšu la Gagwe
go e netefatša. Go dira go feta moprofeta, makga a sekete go feta
ka mo baprofeta ba dirago.
287 Eliya, yo mongwe wa baprofeta ba bagologolo ba lebaka, o
dirile feela dilo tše nne ka godimo ga tlhago, ka go bophelo bjohle
ba gagwe bja mengwaga ye masomeseswai le metšo. Gomme
Elisa, ka karolo gabedi, o dirile ye seswai.
288 Gomme re bona dikete atiša ka dikete, ka mahlo a rena
beng, go lebelela Morongwa wa Morena, ka go Pilara ya Mollo.
Diphatišišo tša saense, di e tšea go ya lefaseng, ba tseba gore ba
ya go ahlolwa ka Yona. Kwana yela e dirile eng, Morongwa yola
wa Morena, e bego e le Kriste? A le a e dumela? [Phuthego e re,
“Amene.”—Mor.]
289 Mokgethwa Johane 6. Bohle ba be ba enwa meetse a, gomme
ba ne nako ye kgolo ba thabile. O rile, “Ke nna Borotho bja
Bophelo bjo bo tlilego go tšwa go Modimo go tšwa Legodimong.
Ke nna Leswika lela le bego le le ka lešokeng.”
290 Ba rile, “Bjale re a tseba O a gafa. O a—O a gafa. O—
O ne diabolo godimo ga Gago. O Monna wa segafa, wa go
ba le diabolo.” Le a tseba, batho ba hwetša moya godimo

ga bona, nako ye nngwe ba ba le mahlahla kudu, bodumedi.
Ba rile, “O—O diabolo. O ne diabolo go Wena. O Mosamaria,
gomme O ne diabolo go Wena.” Ba rile, “Gomme mo, ebile ga
O fete mengwaga ye masometlhano bogolo, gomme O re o ‘bone
Abraham’?”
291 Ke kgona go Mmona a gatela morago dikgato tše mmalwa.
O rile, “KE NNA KE LEGO GONA. Pele Abraham a be a le, KE
NNA.” Woo e be e le Mollo wo o tukago, Pilara yela ya Mollo ka
sethokgweng.
292 Ge A hwile, gomme a tsogile ka letšatši la boraro, gomme
Soulo o kopane le Yena tseleng go theoga, O be a le morago ga
Pilara yela ya Mollo. O rile, “Ke tšwa go Modimo, gomme Ke ya
go Modimo.”
293 Ge Petro a be a le ka kgolegong, Pilara yela ya Mollo e tlile
ka gare, ya bulamabati le gomo ntšhetša ka ntle. Yeo ke nnete.

Pilara yela yaMollo e ba etetšepele go ya kae?
294 Bjale, elelwa, Moshe o be a se Pilara ya Mollo. O be a le
moetapele yo a tloditšwego, ka tlase ga Pilara yela ya Mollo,
gomme Pilara ya Mollo e be e no hlatsela Molaetša wa gagwe
ka maswao le dimaka.
295 Gomme Pilara yela ya Mollo e ba etilepele go ya nageng ye
Modimo a ba tshepišitšego yona, moo Yena, Yenamong, a bego a
tla dirwa namamagareng ga bona, letšatši le lengwe. A ke nnete?
[Phuthego e re, “Amene.”—Mor.] Ba dirile eng? Ba popodumile le
go menekana, le se sengwe le se sengwe gape, go laetša e be e le
ka tlase ga kwana ya mehleng.
296 Eupša nako ye (letago go Modimo), Pilara ye re e bonago
magareng ga rena, Pilara ya Mollo e tla re etapele go ya
Mileniamong, moo A tla boelago go batho ba Gagwe ka go pušo
ye kgolo yela ya Mileniamo ka morago ga khudugo ye, mo re tla
phelago ka Gosafelego le Yena. Ka mehla O ne Lentšu la Tate, ka
mehla o netefatša gore Le a rereša.
297 Re ka go khudugo. Gomme go tloga, le go tima ditheipi
mo nakwaneng. Oo, bagwera ba ka, banešu ba ka, bobedi ba
ba lego gona le ba ba tla kwago ditheipi, a nke ke…bjalo ka
ngwaneno le modudi wa Mmušo wa Modimo. Etlang ntle, ka go
khudugo ye, ka gore bohle ba šetšego morago ba tla rwala leswao
la sebata. Tšwelang ka ntle ga Babilonia. Tšwelang ka ntle ga
kgakanego ye. Tšwelang ka ntle ga ditshepedišo tše, gomme le
direle Modimo wa go phela. A nke…
298 Morongwa yo mogolo yo wa Kgwerano! “Jesu Kriste, ka
sebopego sa Modimo, ga se a nagana ke go pata, eupša a tla go
lekana le Modimo.” Bjale Ke Pilara ya Mollo, ka sebopego sa go
swana se A bego a le morago kua, a tliša khudugo ya pele, a tliša
khudugo ya bobedi, gomme šo O ne khudugo ya boraro.

299 Khudugo ya pele, O dirile eng? O ba ntšheditše ka ntle ga
naga ya tlhago, go ya go naga ya tlhago.
300 Khudugo ya bobedi, O ba ntšheditše ka ntle ga seemo sa
moya, go ya ka go kolobetšo yaMoyawoMokgethwa.
301 Bjale o ba tliša go tšwa go kolobetšo ya semoya ya Moya wo
Mokgethwa, thwi morago go ya ka go Naga ya Gosafelego ya
Mileniamo leMoragogafa go gogolo. Pilara yaMollo ya go swana,
ka tshepedišo ye e tloditšwego ya go swana,Modimowa go swana
a dira dilo tša go swana! Gomme Lentšu la go swana, le boletše
ya pele, le boletše ya bobedi. Lentšu la go swana, le boletšego
ya bobedi, le boletše ya boraro, gomme mo re E bona magareng
ga rena.
302 Tšwela ntle. Oo! Tšwelang ntle ga tlhakahlakano ye. Etlang
go Modimo wa go phela. Etlang go Lentšu. “Gomme Lentšu le
dirilwe nama le go dula magareng ga rena.” Gomme bjale O ka
gare ga nama ya rena, o dula magareng ga rena. Tšwelang ntle
gomme le direle Modimo wa go phela.
303 Ge re inamišitše dihlogo tša rena. [Ngwanešu o bolela ka
leleme le lengwe.Ngwanešu yomongwe o fa tlhathollo—Mor.]
304 Ka dihlogo tša lena di inamile. Go tšwa matebong a soulo
ya gago, go tšwa matebong a tšohle di lego ka go wena, a o
rata go elelwa go…O komana go emiša dilo tšohle tša lefase,
le go phelela Modimo? Bjale, ge o sa re se, o se ke wa se dira.
Eupša ge o se ra, ka pelo yohle ya gago, gore bjale o kgodišegile.
Bjalo ka ge Jesu a boletše, mafelelong a bodiredi bja Gagwe,
“Bjale a o a dumela?” A le kgodišegile gore dilo tše ke nnete, di
hlatsetšwe ke Modimo, le gore re mo nakong ya bofelo, gomme
ka therešo le nyaka go tla go Kriste bjale? Etla ka go khudugo ye,
ya go biletšwa ka ntle ga go hloka kgahlego, bokereki bja leina,
dikakanyo le dilo tša lefase. Gomme o nyaka go neela ka pelo ka
moka go Yena le go tšwela ntle ka go khudugo, bakeng sa Naga
ya go šegofala ya tshepišo, a o ka phagamiša diatla tša gago ge
re sa rapela? A o ne nnete ka kgonthe o nyaka go tšwela ntle, yo
mongwe le yo mongwe?
305 Tate waMagodimong, bao ba nago le diatla tša bona godimo,
a nke ba tle ntle bjale, Morena. A nke Moya wo Mokgethwa,
godimo ga tshepišo ya Lentšu, a nke Moya wo Mokgethwa o
sepelele ka dipelong tša bona. Go tšwa go phuthego ya rena,
go e ka ba diatla tše masomepedi, ke a akanya, Tate, tšeo di
kgotsofetše le go tseba gore—gore ke therešo, gomme ba nyaka
go tšwela ntle. Ge go be go le…
306 Ka matšatšing a go tšwela ntle ga Israele, go tšwa go
dimilione tše pedi le seripa tša batho, ba babedi feela ba fihlile
nageng.
307 Ka matšatšing a Jesu Kriste, ebile e ka ba lekgolo
masomepedi ba kgonnego.

308 Gomme bjale, ka matšatšing a go fela ga lefase, O rile,
“Kgoro ke ya tsela meetse, gomme tsela ke ye tshese, gomme
eupša ke ba ba sego bakae fao ba tla e hwetšago. Eupša tsela
ye e išago tshenyegong ke petleke, gomme ba bantši ba tla ya ka
gare.”WonaMantšu a ka se kgone go šitwa. Ke aGago.
309 Bjale ke a ba rapelela, Morena. Ke a rapela gore O tla,
iring ye, ka Moya wa Gago wo Mokgethwa, bolotša tšona dipelo.
Ntšhetša ntle dilo tšohle tša lefase. Bolotša ditsebe tša bona, ka
gobane ba kgona go kwa molaleng Segalontšu sa Modimo, se
bitša, ka Lentšu la Gagwe le ka Seetša sa letšatši. Gomme efa,
Morena, gore mahlo a bona a tla bulega, gore ba kgone go bona
letago la Modimo ka go iri ye ya mafelelo ya go tswalela. O rile,
“Bohle bao Tate a Mphilego bona ba tla tla, gomme Ke tla ba
tsošetša godimo ka letšatši la mafelelo.”
310 Morena, mohlomongwe go ne ba ba ntši mo ba sego ba be ba
kwešiša. Ke a rapela gore O tla šoma le bona, le go ba dira ba be
le sebakabotse se sengwe, Morena, gore ba kgone go kwešiša, go
kwa Wena o bolela ka Lentšu la Gago, o netefatše Wenamong;
gomme ka gona o bolela le rena ka segalontšu sa ka godimo
ga tlhago, gomme ka gona le ka tlhathollo; go bona mešomo ye
megolo ya Gago e Le netefatša go ba therešo, go ya ka Beibele.
Ke a rapela, Modimo, gore O tla re lebalela dibe tša rena, bjale,
gomme bjalo ge ke ikala nnamong go kgabaganyaLentšu le.
311 Modimo, ke nagana gore, feela beke ya go feta, ke—ke
ikadile nnamong go kgabaganya monna wa go hwa lebatong mo.
Ke bone Moya wo Mokgethwa wo mogolo o mo tliša morago
bophelong. Mahlo a gagwe a retologetše morago ka morago ga
hlogo ya gagwe, a robetše, a hwile. Gannyane feela, mantšu a
se makae a go bitša Leina la Gago, ke mmone a phela. Šo yena
lehono, o a phela, le bjale. Morena, O Modimo wa go swana, yoo,
ge Paulo a ikadile yenamong go kgabaganya yola mošemane, a
bego a mo theeditše a rera botelele kudu, monna yola a welego
go tšwa lefasetereng. O Modimo wa go swana wa go kgona go
bušetša bophelo. Re leboga Wena, Tate. A nke…Mosedumele a
ka no se dumele. Eupša re a dumela, Morena.Wena o inetefaditše
Wenamong go rena.
312 Bjale a nke keleletšotsenelelo ya pelo ya ka, le menagano ya
monagano wa ka, maatla a ka le tšohle, di tologele ka go Lentšu
le. Gomme a nke Lentšu le nna, mmogo, Morena, le batho, ba
matšhe go lebanya Mmušo wa Modimo. E fe, Morena. Lebalela
dibe tša rena. Fodiša malwetši a rena, gomme re dire maloko a
Mmušo wa Gago.
313 Gomme bjale, ge ba ba etla, Morena, gomme mogobe o a
bulwa, meetse a komana, gomme kolobetšo e tla be e thoma
metsotsong e se mekae, re elelwa ge Ebangedi ye ya go swana
e be e rerwa, Beibele e rile, “Ba bantši ba ba dumetšego ba ile ba
kolobetšwa.”

314 Disakatuku šedi di letše mo, Morena, tšeo ke di šegofatšago
Leineng la Jesu Kriste, bakeng sa go fodiša balwetši. Ka
gona ge…
315 Ditirelo tša rena ke tše telele, di a goga, ka gore diiri di
thari. Re swanetše go bea Lentšu ka gare ge go sa ne mobu go
Le bea ka gare, ka gore marega a go tonya a a tla. Re a a bona.
Matlakala a a wa, gomme re a tseba gore marega a kgauswi mo
seatleng. Re swanetše go ngapa mobu le go boloka Peu. Kafao,
ke a rapela, Tate wa Magodimong, gore O tla bolela le pelo ye
nngwe le ye nngwe.
316 Gomme Beibele e rile, “Ba bantši ba ba dumetšego ba ile
ba kolobetšwa.” Gomme, Morena, ge go le ba bantši mo ba ba
dumetšego, gomme ba se ba tsoge ba kolobetšwa le bjale Leineng
la Ngwana moratwa wa Gago, Jesu, a nke ba tle mosong wo, ka
bobose le go kokobela, gomme ba ipolele dibe tša bona, le go hwa
ntle go dilo tša lefase; go bolokwa, go tšea godimo Leina la Jesu
Kriste; go phela bomodimo, ka morago ga mo, ka thušo ya Moya
wo Mokgethwa. Re ba neela go Wena bjale, Morena, bakeng sa
morero wo, Leineng la Jesu Kriste. Amene.
317 Bjale re bušetša tirelo go Ngwanešu Neville, gomme e ka ba
eng a nago naso go se bolela, ge re eba komana bakeng sa tirelo
ya kolobetšo.
318 Gomme bošegong bjo, ka masometharo a šupa, Morena ge a
rata, ke nyaka go gatiša Molaetša wo mongwe wo. Modimo a le
šegofatše go fihla nako yeo. 

